
Gwada ta sabi da
Yuhwana

Yesu Kristi nd, gwada Lazglafta ya

1 Daga tantan) mamu gwada™. Kawadaga tsa
gwada ya nda Lazglafta. Tsa gwada ya ta nzakway
ka Lazglafta. 2 Daga tantar), kawadaga tsa gwada
ya nda Lazglafta. 3 Nda tsatsi magafta Lazglafta
ta inda skwiha. Had skwi magaf Lazglafta kul had
tsatsi wa. 4 Ma tsatsi zlrafta hafu. Tsa hafu ya ta
nzakway ka tsuwadaka mnduha. > Tsa tsuwadak
ya ta tsuwadakaku ma grusl, walan a grusl ta

ksafta dekdek wa.
6 Ka zlagaptd sana mndu ta hgs lu ka Yuhwana

ghunaf Lazglafta. 7 Ka sagha tsi na nzaku ka
maslamtsoka tsuwadak, kada zlghafta inda mn-
duha nda ma tsatsi. 8 Tsatsi a tsa tsuwadak ya wu,
zlagap na ga maslamtsaka tsuwadak tsatsi.

9 Tsa tsuwadak ya nd, verda tsuwadak ya. Ma
saghani ta ghana hadik ka tsuwadak tsi ta mnda

sala.
10 Tsaw tsa gwada ya nd, nda ghada nzakwani

ma ghoaya hadik, kabga nda tsatsi magafta lu ta
ghona hadik. Nziya nza tsi tsatsaf a mnduha
wa. 11 Saghani da mnduha, ka kwalaghuta mn-
duha ta tsu’afta. 12 Lagha gwal ta tsu’afta, ka
zlghafta hgani. Na tsahaya, ka vlanta tsi ta hay ta
mbrakwa nzaku ka zwana Lazglafta. 13Nza a hay
kazwananimanda ya tayagata mnda ssla, manda

* 11 Ngha ta aya 14.

ya ta kumes mndu a wu, ama sagha da Lazglafta
manda ya ta kums tsatsi. 14 Tsa gwada mns lu
ya kay nd, ka mbadavafta tsi ka mndu, ka nzata
mataba mu. Nda ndesgha nda zdakatahudi, nda
kahwathwata. Nda ngha mu ta glakwani, glakwa
zwan) turtuktuk ghunaf Da ya. Zdakatahudaninda
kahwathwatani katakata ya.

15 Ka gwadatd Yuhwana ta nzakway ka
maslamtsokani bapluwa. «Wana tsa mndu mnas
yu kazlay: Tsa mndu ta sagha nda hula da ya n4,
malaghumala ta 1'i, kabga mamu tsatsi ma kdaku
lu ka yatd i’i ke’a ya kay.» 16 Dagala zdakatahudani
katakata, tfamaghatfa ta wi demdem, ta gdagda

ta vlamatd zdakatahudani. 17 Nda ma dzva Musa
vlata Lazglafta ta zlahu, ka sagha zdakatahudi

nda_kahwathwata nda da Yesu Kristi. 18 Had
mndu ta kds walanta nghayta Lazglafta wa. Tsa

zwar) turtuktuk ya ta nzakway ka Lazglafta, ta
nzaku ma ghuva Da ya, tsatsi ta mnanta nzakwa
Lazglafta.

Gwada Yuhwana
Mat 3:1-12, Mak 1:1-8, Luk 3:1-18
19Wya gwada mna Yuhwana ma ghunadaghata
gwal dagaladagala ma la Yahuda ma Ursalima ta
gwal dra skwi na Lazglafta, nda la Levi. Ka lagha
hay da dawangta da tsi: «wa kagha na?» ka han.
20 Ka mnatd Yuhwana ta kahwathwata, manana
a ta han wa. «Kristi a i'i wu,» ka’a klinista gheyani
ta hay. 21 «Tsa wa kagha 6a? Iliya ka rki?» ka
han nda tsi. «vani a 'i wu,» ka Yuhwana nda han.
«Anabi ka rki?» «Vvani a i'i wa.» 22 «Wa kagha ka gni
dza’azlay nda gwal ta ghunagannaghata ba? Wa i’i
ka va kagha na?» ka hegy nda tsi kay guli. 23 «I'i n4,

“Iwi ta gugudaku ma mtak yu,

lele’anawa tvi ja mghamt”» ka’a nda hon,

manda ya mns anabi Isaya. 24 Mataba tsa mnduha
ghunadap lu da Yuhwana ya, mamu la Farisa.
25 Ka dawglantd hay da Yuhwana, «Wana Kristia i’i
wu ka ka, ta Iliya a yu wu ka ka, anabi a yu wu ka
ka guli, naw ta maga ka ta batem 6a?» ka hay) nda
tsi. 26 «I'i n4, nda imi ta mags yu ta batem. Mamu
sana mndu mataba ghuni kul snayta kuni. Tsatsi
ta sagha nda hula da. 27 Ra a yu ka plapta zu’a
babahani wu,» ka’a nda hary). 28 Ma Betani maguta
tsa skwiha ya, ta tla ghwa Zurder), ma vla magay
Yuhwana ta batem.

Yesu Kristi nd, Zwana Lazglafta ya

29 Gamahtsimani ka nghs Yuhwana ta Yesu ta
sagha da tsi. «Wana zwarna tuwaka Lazglafta ta
klaghutd dmakwa mnduha. 30 Tsatsi tsa mndu
mnes yu kazlay: Mamu sana mndu ta sagha nda
hula da ta malaghuta i’'i, mamu tsatsi ma kds lu
ka yatd i'i ke’a ya kay. 31 Ti guli nd, si sna a
yu kazlay: Tsatsi ya ke’a wa. Nana saghasagha
yu da maga batem ma imi na nd, na snanamta
la Isra’ila nzakwani,» ka’a. 32 Ka Yuhwana guli
mantsa: «Nda ngha yu ta Sulkum ta saha daga ta
luwa manda gharbu’, ka nzafta tida. 33Si sna a yu
kazlay: Tsatsi ya ke’a wu, ka mnihata Lazglafta ta
ghunaftd i'i na maga batem ma imi ya kazlay: Tsa
mndu dza’a nghangta ka ta saha Sulkum ka nzafta
tida ya, tsatsi ta dza’a maga batem nda Sulkum
nda ghuba, ka’a. 34 Ka nghantd yu manda va tsaya.

T 1:23 Ngha ta Isaya 40:3.

Nana mndu na nd, Zwarna Lazglafta ya, ka yu ta
ghanani.»

Tantana duhwalha Yesu

35 Gamahtsimani, ka vradaghata Yuhwana
kawadaga nda gwal his mataba duhwalhani da
va tsa vli ya. 36 Nghayni ta Yesu ta labs mantsa:
«Wa a zwarna tuwaka Lazglafta,» ka’a. 37 Snangta
tsa duhwalha his ya ta tsa gwada Yuhwana ya, ka
laghu har mista Yesu. 38 Ko’a ka Yesu mbadavata,
tangho tsi ng, ta dza’a mistani harg. «Nu ta zbs kuni
ba?» ka’a nda hay. «Malama da! Ga ta nzakwa ka
na?» ka hey nda tsi. 39 «Saghawasa ka nghanata
kuni bal» ka’a nda hay. Ka laghu har) mistani, ka
nghanatd hay ta vla nzakwani. Ta fitik hawu ta
nzemndi fwadvli nda tsa. Ka kdinta her ta vaghay
kawadaga nda tsi.

40 Mataba tsa mnduha his ta snanta gwada Yuh-
wana ka laghu mista Yesu ya nd, tekw Andre ta
nzakway ka zwanamani ma Simur) Piyer. 41 Tinal
Da zwarnamani Simur sli'afta tsi ka laghwi da
mnay. Ka’a mantsa: «Slafslani ta Almasihu,» ka’a.
Tsaya ta nzakway ka «Kristi.» 42 Ka kladaghata
tsi da Yesu, na ghur nghanta Yesu, ka’a nda tsi
mantsa: «Simur)! Zwana Yuhwana ka, Kefas dza’a
hga lu ta kagha,» manda mnay kazlay: Pala ko’a
ya. 43 Gamahtsimani, dza’a da Galili yu, ka Yesu.
Ka guyata tsi nda Filip, «mbada mista da,» ka’anda
tsi. 44 Tsa Filip ya n4, mnda luwa Betsayda luwa
i Andre nda Piyer ya. 45 Tahula tsa, ka guyata
Filip nda Natanayel guli. «Slanaghasla nni ta tsa
mndu vindaf Musa ta gwada ta ghsnani ma deftera
zlahu nda ya ta mnos la anabi ta gwada ta ghanani

ya kay. Yesu zwana Yusufu mnda la Nazaret ya,»
ka’a nda tsi. 46 «Mndarga wati skwi ya dina dza’a
sabi ma luwa Nazaret na?» ka Natanayel nda tsi.
«Sawi ka nghanata ka b6a!» ka Filip. Ka sli’aftd tsi
ka lagha. 47 Nghay Yesu ta laghani, «wana varda
mnda la Isra’ila kul had sana skwi yja tsanavata,»
ka Yesu nda Natanayel. 48 «Ga snanta ka tai'i na?»
ka Natanayel nda tsi. «A’a! Ngha a yu ta kagha
ta nzaku mista ghuraf ma kds Filip ka hga kagha
ya ral» ka Yesu nda tsi. 49 «Maloma da! Kagha
nd, Zwana Lazglafta ka, mghama la Isra’ila ka,»
ka Natanayel nda Yesu. 50 «Zlray kagha ta zlghay
tsa ba, kabga mnay da kazlay: Nda ngha yu ta
kagha mista ghuraf ko’a? dza’a nda ngha ka ta
skwiha ta malaghuta tsaya,» ka Yesu nda tsi. 31 Ka
Yesu sganaghata mantsa: «Kahwathwata ka yu ta
mnaghunata, dza’a nda ngha kuni ta gunata luwa
buwarn na nla duhwalha Lazglafta, na saha tar ta
ghana Zwana mndu,» ka’a.

2

Kla makwa ma Kana
1Ta mahkoana fitik, ka slatd skala kla makwa ma
luwa Kana ta hadika Galili. Tsaw laghala mani ma
Yesu da tsa vla skala kla makwa ya. 2 Hgadagha
hga lu ta i Yesu nda duhwalhani guli da tsa vla
skala kla makwa ya. 3 Ka kdutd ima inabi. Ka

mani nda Yesu mantsa: «Nda kda ima inabi da
hayp,» ka’a. 4 «Nahgani nja gha nda i’i katek ni a mal!

Ta maga a fitika da wu,» ka Yesu nda tsi. > «Ka
maga kuni ta inda skwi dza’a mnaghunata tsi,» ka

mani ma Yesu nda kwalvaha. 6 Tsaw ma tsa vli
ya, mamu wudaha tsatsaf lu nda palaha ta za litir

tghas mbsak tghas mbsak sanlaha, dermok nda
hisambsak hisambsak sanlaha, ta kal la Yahuda
ka ghuba sslaha tan. 7 «Ndaghanafwa ndagha ta
ya wudaha ya nda imi,» ka Yesu nda hay. Ka
ndaghanafta harg te’te’. 8 «Ndana tama, tanwatd ta
mndu ta wa skwa zay,» ka Yesu nda han, ka tagta
hay. 9 Tapanata tsa mndu ta wa skwa zay ya ta tsa
imi mbadanaf lu ka ima inabi ya nd, zdakwa skwi
a va tsa wu, sna a guli ka sagha ga tsa ima inabi
ya wa. Tagherna tsa gwal ta zakamta tsa imi yeya
nda sna. Ka hgantd tsi ta zo’ala makwa. 10 Ka’a
nda tsi mantsa: «Tinel ima inabi ya zda ta dgs lu
namnduha, kada vla ya leghlegha tahula baghuta
tay na, ka laghwa kagha difanata ya zda, ka zlra
klagapta ndana?» ka’a nda tsi. 11 Tsaya tantana
mazsmzsam maga Yesu ma luwa Kana ta hadika
Galili. Mantsa ya mararnta tsi ta glakwani. Ka fafta
duhwalhani ta ghoay) tida. 12 Tahula tsa, ka sli’afta
tsi ka lagha da luwa Kafarnahum kawadaga nda
1 mani nda zwanamani, nda duhwalhani tani, ka
zatd hor ta fitik tssbakw hada.

Ghzlay Yesu ta gwal ta dzawa skwi ma haga
Lazglafta
Mat 21:12-13, Mak 11:15-17, Luk 19:45-46
13 Ndusagaghata fitika skalay la Yahuda ta Pak,
ka lafi Yesu da Ursalima. 14 Bhadaghatani, ka
lams tsi da daba hsga Lazglafta ka slanaghata
tsi ta mnduha ta dzawa slaha nda tuwakha, nda
gharbu’ha, nda gwal mbada tsedi ta nzaku tavata
taboala tary hada. 15 Ka klafta tsi ta tbar pa krupi,
ka ghzlagapta tsi ta mnduha demdem ma tsa data
haga Lazglafta ya, nda tuwakha tani, nda slaha

tani. Ka wutsidinta tsi ta tseda gwal mbadu, ka
zlambidintd tabsla tarn. 16 «Hlinpwa na skwiha na
hadna, ma nin) kuni ta haga Da da ka haga mbada
dzvu,» ka’a nda gwal dzawa ghserbuha. 17 Ka
havakta duhwalhani ta skwi ya nda vinda ma
gwada Lazglafta tazlay: «Dvafdva™ yu ta haga gha,
manda vu ta dra tsita i’i,» ka’a ya 18 «Mndesrga wati
ma mazemzam dza’a ka magata, na maranta skwi
ksl ka ka maga mndsra skwi mandana na?» ka
la Yahuda zlrafta gwada nda tsi. 19 «Tasinwatasa ta
na hoga Lazglafta na, dza’a bsglafba yu ma fitik
hksn,» ka Yesu nda hay. 20 «Ta skwi vaku fwad
mbsak mku’ mida za lu ta ba na haga Lazglafta na
nd, ma fitik hken dza’a bafta yu ri wa ke’a?» ka
la Yahuda nda tsi. 21 Tsaw tsa haga ta gwads Yesu
ya n4, ta gwads ta ghana ghanani tsatsi. 22 Tsaya
kal duhwalhani tahula sli’agaptani ma mtaku, ka
havakta skwi ya mna tsi. Ka zlghafta hay ta skwi
yandavinda ma gwada Lazglafta, nda gwada Yesu
ta mnata tani.

Nda sna Yesu ta skwi ma nudufa mnduha

23 Ma fitika nzakwa Yesu ma Ursalima ta skala
Pak, nda ndsgha gwal ta zlghafta nghoar hary) ta

mazsmzamha ta mags tsi. 24Lams a tsaya da falma
Yesu wu, kabga nda sna ta hey tsidid. 25Psa a ta
mnanata mndu ta gwada ta ghena nzakwa sana
mndu wu, kabga nda sna tsatsi ta skwi ma njudufa
mndu.

3

I Yesu nda Nikwademu

* 2:17 Ngha ta Zabura 69:10.

1 Mamu sana mndu mataba la Farisa ta hgs lu
ka Nikwademu tekw mataba gwal dagaladagala

mataba la_Yahuda. 2 Ka sli’aftd tsi nda rvidik
ka lagha slanaghata Yesu. Ka’a nda tsi mantsa:

«Maloma da! Nda sna yni kazlay: Mnda tagha
skwi ta saha daga da Lazglafta kagha ko’a, kabga
had mndu ta lavintd maga tsa mazsmzemha ta
mags kagha ya, ka had Lazglafta kawadaga nda
tsi wu,» ka’a. 3 «Kahwathwata ka yu ta mnaghata,
ka ya a lu ta mndu ka mahis wu Kkatsi, lavir) a ta
nghanta ga mghama Lazglafta wu,» ka Yesu nda
tsi. 4 «Waka lu dza’a ysglagatd mndu nda ghada
halatani, dza’a vragladaf vra da huda mani, na
yoglagata ra?» ka Nikwademu nda tsi. 5 Ka Yesu
mantsa: «Kahwathwata ka yu ta mnaghata, ka ya a
lu ta mndu nda imi nda Sulkum wu katsi, laviry a
ta walantd lami da ga mghama Lazglafta wa. 6 Ya
yaga mndu na, mnda sala tsaya. Ya yaga Sulkum
ya nd, na Sulkum tsa ya. 7 Ma ndsrmim ka nda
ndsrmima kabga mnaghata da: “Tkwe’ ka yagata
kaghuni ka mahis” ko’a. & Nda ta tvi ta kuma tsi
ta vyakwa falak. Ta snay ka ta ghudzagani, sna
a ka ka ga sli’afta tsi wu, sna a ka ka ga ta dza’a
tsi wa. Mantsa ya nzakwa inda mndu yaga lu ma
Sulkum,» ka Yesu nda tsi. 9 «Waka skwi mantsa
dza’a magaku?» ka Nikwademu nda tsi. 19Ka Yesu
nda tsi mantsa: «Kagha mndu ta tagha skwi na la
Isra’ila nd, sna a ka ta tsa ra? 11 Kahwathwata ka
yu ta mnaghata, skwi snar yni ta mns nni, skwi
nghay ira nni ta gwads gni, tsaw tsu’a a kuni ta
skwi ta mns ni wa. 12 Gwaday da ta skwi ta
magaku ta hadik na ghuni, zlgha a kuni wu, waka
kuni dza’a zlghafta skwi ta magaku ta luwa dza’a

mnaghunata yu tama? 13 Had mndu ta kds lafi ta
luwa, ka mndu ta saha daga ta luwa a tsi wa. Ba
Zwana mndu yeya ta saha daga ta luwa. 14 Manda
va ya kapadaf Musa ta nahadika ghuvatili ta udzu
ma mtak ya, manda va tsaya dza’a kapadafta lu ta
Zwana mndu, 15 kada mutsafta dor wa ta zlghafta
hafu na kdekedzen.

16 «Dvudva Lazglafta ta ghepa hadik, ksl tsi
ka vlata Zwanani turtuktuk, dsr wa ta zlghafta,
zwaduta a wu, mutsafmutsa ta hafu na kdekedzer).
17 Ghunaga a Lazglafta ta zwanani rja tsanaghata
guma ta mnduha ta ghsna hadik wu, ama na
mutsafta mnduha ma ghsna hadik ta mbaku nda
ma tsatsi, kel Lazglafta ka ghunagata Zwanani ta
ghopa hadik. 18 Mndu ta zlghaftd Zwarna Lazglafta,
had guma ta ghanani wa. Mndu kul zlghafta, nda
ghada tsatd guma ta ghenani, kabga kwalani kul
zlghafta Zwarna Lazglafta turtuktuk.

19 «Wya ghana tsa guma ya: Ma saha tsuwadak
ta ghaya hadik, ka zlanavatd mndu ta tsuwadak ka
laghwi dvata grusl, kabga slnaha tar kul dinaku.
20 Inda mndu ta maga ghwadaka skwi, husanhusa
tsuwadak. Had tsa mndu ya dza’a walanta sagha
da tsuwadak wu da maravata slnani duway ta
dabi. 21 Ka nermani nzakwa mndu kahwathwata
katsi nd, dza’a saghasa da tsuwadak kada ngha-
vata inda slnani ta mags tsi tsidid kazlay: Skwi ta
mago tsi, zdsganazda ta Lazglafta ke’a.»

Yuhwana mnda maga batem nda Yesu
22 Tahula tsa, ka sli’afta Yesu kawadaga nda
duhwalhani ka laghwi ta hadika Zudiya. Ka
nzdavata tsi tsebakw fitik kawadaga nda hery hada.

Ka mags tsi ta batem na mnduha. 23 Ta mags
Yuhwana ta batem guli na mnduha ma sana vli
ta hgs lu ka Inuy, ndusa nda sani vli ta hgs lu ka
Salima, kabga dagala imi hada. Ka va sli'adaghata
mnduhaamaganaftd batem ta her. 24 Ma tsa fitik

ya, ta la a lu ksaghata Yuhwana da gamak karaku
wa.

25 Ka sli’anaftd duhwalha Yuhwana ta
zlordutawi nda sana mnda la Yahuda ta ghana

gwada ta ghuba sola. 26 Ka sli’aftd her) ka lagha
da mnay na Yuhwana kazlay: Malsma da! Tsa
mndu si kawadaga nda kagha ta bla ghwa Zurder)
si ta mns ka ta gwada ta ghayani ya kay na, wa’a
ta maga batem na mnduha. Ta sli’i inda mnduha
da tsi, ka hay). 27 Ka Yuhwana mantsa: «Had mndu
dza’a mutsafta sana skwi ka Lazglafta a ta vlanta
wa. 28 Nda sna kaghuni nda slemsna ghuni ta mns
yu tazlay “Kristi a 1'i wu” ke’a. Ghunidik ghuna lu
ma kdaku tsatsi ka sagha. 29 Na zwarna midzi ta kla
lu ta makwa, gra zwarna midzi ya guli n4, tavatani
ta nzata tsi ka sna lwa gwada ta gwadagapta
zwara midzi. Snantani ta gwada ta gwadagapta tsi
ya, rfayni ta rfu. Manda tsaya ta rfa i’i ta rfu guli.
Ndanana n4, rfu na da ta rfay. 30 Ka nla tsatsi nda
yla, ka htakwa i’'i nda hta.

31 «Mndu ya ta saha daga ta luwa n4,
nzanaghanza tsatsi ta ghsna inda skwi demdem.
Mndu ya ta ghapa hadik guli nd, na ghapa hadik
tsatsi. Gwada ta gheya skwi ta gheya hadik nani ta
gwaday. Mndu ta saha daga ta luwa n4, [ta ghena
inda skwi nzanaghata tsatsi]. 32 Gwada ta gheana
skwi nghar tsi nda ya snar tsi ta gwads tsi. Had
mndu ta tsu’aftda gwadani wa. 33 Mndu ta tsuw’afta

gwadani nd, grafgra tsa mndu ya ta Lazglafta
kazlay: Kahwathwata ya ke’a. 3¢ Mndu ghunaga
Lazglafta na, gwada Lazglafta ta gwads tsi, kabga
zwakuzwakwa Sulkum vlar Lazglafta mida.

35 «Dvudva Da ta Zwar), ka fanamt4 tsi ta inda
skwi ma dzvani. 36 Mndu ta zlghafta tsa Zwan
ya mutsafmutsa ta hafu. Mndu ta kwalaghuta
zlghafta tsa zwar ya mutsafta a ta tsa hafu ya wa.
Ta ghoana 6asa nudufa Lazglafta yeya ta nzaku ta
ghoanani,» ka’a.

4

I'Yesu nda markwa la Samarti

1Ka snantd la Farisa ta mnay kazlay: Mal mn-
duha ta sli'i da maga batem da Yesu ka ya da Yuh-
wana ko’a. 2 Ka kahwathwatani ka lu mnay katsi
nd, Yesu a ta maga batem na mndu wu, duhwal-
hani zlanar tsi ta magay. Snanta Yesu ta tsa gwada
ta mnos lu ya, 3 ka sli’aftd tsi ta hadika Zudiya na
vrs ta hadika Galili. 4 Wya nda ma hadika Samari
ta laba tsi ya, > ka thadaghatd tsi da sana vli ta
hgs lu ka Sikar ndusa nda vwaha Yakubu ta vlanta
zwarani Yusufu bamma, ta hadika Samari. 6 Ma
tsa vli ya, mamu vavrama Yakubu. Manda harfata
Yesu ta mbada, ka nzatd tsi ta wa tsa vevram ya,
waer ma ghoy fitik nda tsa.

7 Ka lagha sana markwa la Samari da ta imi.
«Tidifta ta imi ka sa’ata yu,» ka Yesu nda tsi. 8 Ma
tsa fitik ya, laghula duhwalhani da luwa da skwa
skwa zay. 9 «Waka kagha ta nzakway ka mnda la
Yahuda, ta dawa imi na say da i'i ta nzakway ka
markwa la Samarina?» ka tsa marakw ya nda tsi.

Tsaw had la Yahuda ta guya vgha nda la Samari

wa. 10 Ka Yesu mantsa: «Ka ma nda sna ka ta skwi
ta kumos Lazglafta ta vlaghata, nda mndu ya ta

dawa imi na say da kagha katsi na, ma kagha ma
dza’a dawa imi nja say, md na vlaghatani ta imi ta
vla hafu,» ka’a nda tsi. 11 Ka tsa marakw ya nda
tsi mantsa: «Mghama da! wana had skwi yja tagafta
da kagha wu, nda la na vavram na guli, ga dza’a
mutsa ka ta tsa imi ta vla hafu ya na? 12 Mal kagha
ka dzidza nni Yakubu si ta sa ima na vaevram na
nda zwanani, nda rinani tani, ka zlannanta tsi na

ra?» ka'a. 13Ka Yesu nda tsi Mantsa: «Dar wati
ma mndu ta sa na imi na n4, ta dza’a kuzlagkuzla

ndala, 14 ama mndu dza’a sa na imi dza’a vlanta
yu na na, walglanta a ndala ta kuzlangta wa. Tsa
imi dza’a vlanta yu ya nd, dza’a nuna ka dzubay,
na mbozagapta hafu na kdekedzery mida,» ka Yesu
nda tsi. 15 «Mghama da! Vlihavla ta tsa imi ya tsa,
kada kwala ndala ta kuzliglihata, ka kwala yu ta
saglagha da ta imi hadna,» ka tsa marakw ya nda
tsi. 16 «La hgaktd zo’ala ghuni, ka sagha kuni da
hadna,» ka Yesu nda tsa marakw ya. 17 «Had zs’ala
da wu,» ka tsa marakw ya nda tsi. Ka Yesu nda tsi
mantsa: «Tarnagha ta mnay kazlay: Hadu zs’ala da
wu keo’a, 18 kabga hutaf za’ala gha. Nana ga tan ka
ndanana guli, zo’ala ghuni a wu, raghatani mnay
gha mantsa ya,» ka Yesu nda tsi. 19 «Mghama da!
Anabi ka ta grs yu nda na skwi na. 20 Dzidziha nni
la Samari nd, ta na ghwa na si ta maga hay tadu’a
na Lazglafta. Ka kaghuni la Yahuda nd, ma Ursal-
ima vla maga du’a na Lazglafta, ka kaghuni,» ka
tsamarakw ya. 21 Ka Yesu nda tsi mantsa: «Marakw
na, zlghafzlgha ta i’i. Dza’a saghasa fitik dza’a

kwal kuni maga du’a na Da ta na ghwa na, dor
ma Ursalima. 22 Kaghuni la Samari, na skwi kul
snantd kuni ta maga kuni ta du’a. Anni la Yahuda,
na skwi snarf yni ta maga nni ta du’a, kabga da
la Yahuda sagha mbaku. 23 Dza’a saghasa fitik,
nda maga vani ndanana. Ma Sulkum nda ya ma
kahwathwata dza’a kel mnduha ka maga du’a, na
tsabay tay ta tsslbu na Da, kabga mndesrga tsa mn-
duha ta tsaba tsa tsalbu ya ta zbs Da. 24 Lazglafta
nd, Sulkum ya. Tsa mnduha ta maga du’a pani
ya, ma Sulkum nda ya ma kahwathwata ta maga
hay,» ka Yesu nda tsi. 25 «<Nda sna yu kazlay: Dza’a
saghasa Almasihu, ta hgs lu ka Kristi ya, ko’a. Ka
saghasa tsi, dza’a mnannamna ta inda skwi,» ka tsa
marakw ya nda tsi. 26 «Tsa mndu ta mns kagha ya
nai’i ta gwada nda kagha na,» ka Yesu nda tsi.

27 Tata gwada herg, ka vrakta duhwalhani. Ka
ndermimi duhwalhani ta tsa nzatani ka gwada
nda tsamarakw ya. Tsitsirid, nzanza har), hadyata
pslanaftawi, ka dawanta da tsi kazlay: Nu ta daw
ka da tsi, ari nu ta gwads ka nda tsi na ke’a wa.

28 Ka gi zlanata tsa marakw ya ta bzleghwani
hada ka laghwi da luwa da mnay na mnduha.
29 Ka’a mantsa: «Sawa ngha mndu ta mnihata inda
skwiha maga yu b6a, zlah Kristi na mndu na?»
ka’a. 30 Ka sli’agaptd mnduha ma luwa, ka lagha
slanaghata Yesu. 31 «Maloma da! Kwa za ta skwa
zay misimmisim,» ka duhwalhani nda Yesu, ma
tsa fitik ya. 32 «Mamu skwa zaya da kul snantd
kaghuni,» ka Yesu nda hay. 33 «Mamu mndu ta
klanakta skwa zay ra?» ka duhwalhani mataba
tan. 34 Ka Yesu nda her) mantsa: «Maga skwi ta

zdsganatd mndu ya ta ghunigihata ka kdinista
slnani, skwa zaya da. 35 “Ta fwad pdakwa tili ka
tska nimaya ta vwah” a ka kaghuni ndanana wu
ra? ka i'i nda kaghuni wa, nghadapwangha ta
ndshatad nimaya ta vwah b6a, ta ghwarn a lu ka
tskay wa. 36 Mndu ta tska nimaya ta vwah n4,
ta mutsay ta nisslani, na tskanatani ta hulfani na
hafu na kdekedzery. Mantsa ya, na rfay mndu
ta slegafta nda mndu ta tskata ta rfu kawadaga.
37 Tsa mahdihdi mns lu kazlay: Slgadatd slgaysl-
gay na sani, tskatd tskaytskay na sani ke’a ya na,
kahwathwata nzakwani. 38 Da vli kul magata kuni
ta slna ghunaghunafta yu. Ghuyghuya sanlaha ta
danwa ma slna, ka lagha kaghuni da natsa ndela
tsa slna tay ya,» ka’a. 39 Nda ndsegha la Samari ma
tsaluwa tay ya ta zlghafta Yesu ta ghana tsa gwada
mna tsa marakw ya ta mnay kazlay: Ka mnihata
tsi ta inda skwiha maga yu ke’a ya. 40 Ma lagha la
Samari da slanaghata Yesu, ka ndsbs har) ta dzvu
da tsi na nzatani kawadaga nda hey. Ka nzata tsi
ka zata fitik his hada da hean. 41 Ka sgavaghata
ndsghata mnduha ta zlghafta Yesu, kabga Yesu ka
ghanani ta mna gwadani na tar. 42 «Zlghafzlgha anni
ndanana tama makwa na, kabga gwada gha mna
ka yeya a wa. Nda sna varda anni nda slamaya nni.
Grafgra nni kahwathwata kazlay: Na mndu na na,
mnda mba mnduha ta ghana hadik ya ks’a.»

Mbanafta Yesu ta zwana sana mnda ksa slna
numna
43 Tahula tsa fitik his ya, ka sli’aftd Yesu hada
ka laghwi ta hadika Galili. 44 Tsaw si wya ka Yesu
mnata: «Had lu ta vla glaku na anabi ta hadikani

wu» ko'a. 45 Bhadaghatani ta hadika Galili, ka
tsu’aftd gwal hada. Tsa gwal ta tsu’afta ya na, gwal
ta nghanta inda skwi maga Yesu ma Ursalima ma
fitika skala Pak ya, kabga silabla hahsy guli da vla
tsa skalu ya.

46 Ka vraghata tsi tama da luwa Kana ta hadika
Galili, ma vla mbadanaftani ta imi ka ima in-
abi ya kay. Tsaw mamu sana mndu dagala
ma slna nyumna, ta maga slna ga mgham ma
luwa Kafarnahum, kul dughwanaku zwanani ta
kala ghay. 47 Snantani kazlay: Sli’afsli'a Yesu
ta hadika Zudiya, ka sagha ta hadika Galili ko’a,
ka sli’afta tsi ka lagha slanaghata. Ka’a nda
tsi mantsa: «Kdskkdsk, mbada mbanafta zwana
da kul dughwanaku, ta kala ghep,» ka’a. 48 Ka
Yesu nda tsi mantsa: «Ka ta ngha a kaghuni ta
mazamzam nda skwa ndermimay wu n4, zlgha a
kaghuni kay tama wa!» ka’a. 49 Ka tsa mndu ta
maga slna ga mgham ya nda tsi mantsa: «Mghama
da! Mbada ma kdaku zwarna da mtuta,» ka nda tsi.
50Ka Yesunda tsi mantsa: «Ladzagha! Wa azwana
gha wdarwdor,» ka’a.

Ka zlghafta tsa mndu ya ta tsa gwada mnana
Yesu ya, ka sli’afta tsi ka laghwi dzaghani. 51 Ta
laha tsi ta tvi ta dza’a dzagha, ka guyata tsi nda
kwalvahani ta nlu da mnay nani kazlay: Wa’'a
nda mba zwarna gha wdsr ko’a. 52 Ka tsa mndu
ya mantsa: «Ta wati luwa lenavata tsi na?» ka’a
dawanta da hay. «Ki'a hdzikata fitik ma ghory
dahawu, ta lavaghuta tsa nudidarani ya,» ka hary
nda tsi. 53 Ka graftd tsa dani ya, ta tsa luwa ya
mna Yesu nani kazlay: Wdsrwdsr zwarna gha ks’a



Yuhwana 4:54 Xvi Yuhwana 5:10

ya. Daga badu tsa ka zlghafta tsatsi nda gwal ga
tay tani ta Yesu.

>4 Tsaya mahisa mazemzem maga Yesu ta
hadika Galili manda zlagtani ta hadika Zudiya.

)

Mbanafta Yesu ta sana mndu nda raghwa salani

1Tahula tsaya, ka slata skala la Yahuda ma Ur-
salima. Ka laf Yesu da hada. 2 Tsaw ma Ursalima,
mamu sana ghwa tsap lu ndusa nda watgha saba
tuwakha. Betsayda ta hga lu ta tsa ghwa ya nda
gwada Hebru. Ta wa tsa ghwa ya mamu glakamha
hutaf. 3 Ma tsa glakamha ya, mamu ndaghata
gwal kul dughwanaku mida, manda gwal nda
ghulpa, nda gwal ta dzagidi, nda gwal nda rwa sala
tan) nda dzva tan ta kzla gigdavata imi. 4 Tsaw
ta sasa duhwala Lazglafta tazlay da tsa imi ya
na gigdanafta. Ka gigdavafgigda tsa imi ya, ka
tinel wa ta gi laha dida tahula gigdavaftani ya,
nda mba tsa mndu ya der kinawu tsa danywani ya.
> Hkenmbsak tghas mida vakwa sana mndu ma
dagwani ta nzaku hada. 6 Ko’a ka Yesu n4, ta hani
tsamndu ya. Nda sna guli kazlay: Nda kda fitikani
ta basa tsa danwa ya ko’a. «Ta kumay ka ta mbafta
ghara?» ka’a nda tsi. 7 «Mghama da! Had mnda da
na fadihata da imi gigdavafer tsi wa. Ka dza’a yu,
ka yu ya n4, gi tinlaghuta sani ta laha ka 1'i,» ka tsa
mndu kul dughwanaku ya nda tsi. & «Sli’afsli’a gha
kla ta skwa hana gha, ka sli’a ka,» ka Yesu nda tsi.
9Gihadahadaka mbafta tsamnduya, slanadklafta
skwa hanani, ka sli’i. Tsaw, badu Sabat magakwa
tsa skwi ya. 10 Ka la mali ma la Yahuda nda tsa

mndu mbanaf lu ya mantsa: «Sabat a vli gita kay
ra? Wa ta mnaghata kla skwa hana gha na?» ka
hag. 11 «“Kla ta skwa hana gha, ka sli’a ka” ka tsa
mndu ta mbadifta ya nda i'i,» ka’a nda har). 12 «Wa
tsa mndu ta mnaghata kazlay: Kla ta skwa hana
gha ka sli’a ka ko’a ya na?» Kka her dawanta da
tsi. 13 Tsaw sna a tsa mndu mbanaf lu ya ta tsa
mndu ta mbanafta ya wu, kabga zadamzada Yesu
mataba tskata mnduha ma tsa vli ya. 14 Bats nzda,
ka guyafta Yesu ta vgha nda tsa mndu ya ma daba
haga Lazglafta. «Wana nda mba ka ndana tama,
yaha ka walglanta maga dmaku da slaghaghata
ya katakata ta malaghuta tsaya,» ka Yesu nda tsi.
15 Ka sli’afta tsa mndu ya, ka laghwi da mnay na
la mali ma la Yahuda kazlay: Yesu tsa mndu ta
mbidifta ya kay ke’a. 16 Tsaya ksl la mali ma la
Yahuda ka zba htsina Yesu, kabga magatani ta tsa
skwi ya badu Sabat.

17 Ka Yesu nda hsry mantsa: «Tata maga slna
Da da kulam ndanana, mantsa i'i guli, tata maga
slna yu kulam ndanana,» ka’a. 18 Ta ghapa tsa
gwada gwada tsi ya, ka zbagolta la mali mataba la
Yahuda ta Yesu na dzata. Ta ghaya val blanaptani
ta zlaha Sabat kweypkwey a ta zba har) wu, kabga
mnayni kazlay: Verda Lazglafta na Da da ko’a ta
gra ghonani nda Lazglafta guli ya.

Vlanta dani ta inda mbrakwani ta zwanani
19 Ka Yesu vraglintd gwadani nda hsry mantsa:
«Kahwathwata ka yu ta mnaghunata, lavir) a zwar)
ta magata skwi gaghar gaghsyani, ka ngha a tsi ta
skwi ta mags Da wa. Ka kinawu ta maga Da ta
inda skwi ya, ka gragra mantsa ya ta maga zwar

guli. 20 Ta dvay Da ta zwarg. Tsaya ta kel tsi ka
maranantd inda skwi ta mags tsi, na maranartani
taslnahata malaghuta nana, kada nghagtakunita
skwa ndsrmimay. 21 Manda ya ta sli'aganapta Da
ta gwal nda rwa nda hafu ya, mantsa ya ta vlagta
zwai) ta hafu na mndu ta kums tsi. 22 Tsa a Da ta
guma ta ghana mndu wu, ma dzva zwar) fanamta
tsi ta inda guma ya gumay, 23 kada vla inda mndu
ta glaku na zwar, manda ya ta vls her ta glaku na
Da ya. Ka vla a mndu ta glaku na zwar wu katsi,
had tsa mndu ya ta vla glaku na Da ta ghunagata
tsa zwar ya wa.

24 «<Kahwathwata ka yu ta mnaghunata, mndu ta
sna gwada da, ka zlghafta tsi ta mndu ta ghunigi-
hatd, mamu hafu na kdekedzer ma tsa mndu ya.
Had'lu dza’a tsanaghata guma ta tsa mndu ya wa.
Nda ghada Pak tsa mndu ya ta mtaku ka laghwi da
hafu. 25 Kahwathwata ka yu ta mnaghunata, dza’a
saghasa fitik, nda ghada va saghani, dza’a kal gwal
nda rwa ka snantd lwa Zwarna Lazglafta. Tsa gwal
dza’a snantaya dza’anzakwaynda hafu. 26 Manda
daslakwa hafu ta nzaku ma Da ya, manda tsaya
vlanta tsi ta zwarg na mutsakwa hafu ma tsatsi
guli. 27 Ka vlanta tsi ta mbrakwa tsa guma, kabga
nzakwani ka Zwana mndu. 28 Tsaya a skwi na
ndsrmimay ghuni wu, dza’a saghasa fitik dza’a kal
inda gwal ma kulu ka snanta lwani 29na sli’agapta
tar). Gwal ta maga skwi dina ya, dza’a sli’agapta
na nzata nda hafu hahsy. Gwal ta maga skwi
kul dinaku ya guli, dza’a sli’agapta ya tsanaghata
guma ta han hahorg.»

Nzakwa Zwan ka maslomtsak

30 Ka Yesu mantsa: «Had sana skwi dza’a mag-
ata 1'1 gaghay gaghena da wa. Manda ya mniha
Lazglafta ta tsa yu ta guma. Nda tvani ta tsa yu ta
guma kabga zba a yu ta skwi ta kums ghana da wu,
skwi ta zdsganatda mndu ta ghunigihata ta zbs yu.

31 «Kka il katsi mnatd gwada ta ghana da katsi n4,
had hayhaya tsa gwada da ya nda tsa wa. 32 Ka
sana mndu katsi mna gwada ta ghanai’i katsi, nda
sna yu kazlay: Tsa gwada ta mns tsi ta ghena i'i
ya nda, kahwathwata nzakwani ks’a. 33 Ghunaf
ghuna kuni ta mnduha da Yuhwana ka mnaghu-
nata tsi ta kahwathwata. 34T'i tada n4, zban a yu
ta mndu na mna gwada ta ghoyna da wa. Tsaya
kwenkwer) mnaghuna yu na mutsay ghuni ta hafu.
35 Yuhwana n4, pitirla ta zlghaku ka tsuwadaka
vli ya. Kumagkuma kuni ta nzdavata nda rfu ma
tsuwadakani.

36 «'l, mamu na da ma gwada ta ghena da ta
malaghutd na Yuhwana. Tsa gwada ya n4, slnaha
vliha Da na kdanafta da ta magay ya. Tsa slnaha ta
kds yu ta magay ya, ta maranta tsidid kazlay: Da
ya ta ghunigihata ke’a. 37 Tsa Da ta ghunigihata
ya, ta mnanta gwada ta ghena da. Ay mndani ta
walag a kuni ta snaytd lwani wa. Ta walar) a kuni
ta nghanta kumani guli wa. 38 Nza a gwadani ma
nyudufa ghuni wu kabga zlghaf a kuni ta mndu ya
ghunaga tsi wa.

3% «Tandi’andi’a kuni ka tagha skwiyandavinda
ma gwada Lazglafta kabga mida dza’a mutsannita
hafu na kdekedzer) ka kuni. Tsa gwada Lazglafta
nda vinda ya n4, ta ghanai’i ta gwada tsi. 40Sew va
a kuni ta sagha da i’i na mutsa verda hafu wa.

41 «Da mnda sala a ta mutsa i'i ta glakwa da wa.
42 Tsaw nda sna i’i ta kaghuni tsidid kazlay: Dvu
a kuni ta Lazglafta wu ko’a. 43 Da da ta ghunigi-
hata, ka kwalaghuta kuni ta tsu’afta i'i. Ka ma
sana mndu ta klafta ghanani ka ghenani ka sagha
katsi na, ma tswaftsu’a kuni. 44 Kaghuni gwal ta
dva glaku da sani nda sani, ka kwalaghuta zba
glaku daga da Lazglafta turtukwani, waka kuni
ma dza’a zlghafta na?

45 «Yaha kuni da uwalay kazlay: Dza’a wlay yu ta
kaghuni da Lazglafta ke’a. Tsa Musa faf kaghuni
ta ghen tida ya dza’a wla kaghuni. 46 Ka ma
zlghafzlgha kuni ta Musa katsi nd, ma zlghafzlgha
kuni ta i'i guli, kabga vindaf ta ghsna i’i tsatsi ta
gwada. 47 Ka si zlghaf a kaghuni ta skwi vindaf
tsatsi ya wu ni, waka kuni dza’a zlghafta gwada da
na?» ka’a.

6

Zunta Yesu ta skwa zay ta mnduha dambu’ hutaf
Mat 14:13-21, Mak 6:30-44, Luk 9:10-17
ITahula tsaya, ka sli’afta Yesu ka laghwi ta sana
bla tsa ghwa Galili ta hgs lu ka Tiberyad ya guli.
2 Ka sli’aftd demga rutut mistani nghesr heay ta
mazamzam, ka mbamba gwal kul dughwanaku.
3 Ka nlaghatd Yesu ta ghwa ka nzagata hada
kawadaga nda duhwalhani. 4 Tsaw ndusa fitika
skala Pak ta nzakway ka skala la Yahuda. > Ks’a
ka Yesu klanta ghan ka nghadapta nd, rutututa
demga ta lagha da tsi. Ka’a mantsa: «Ga dza’a
skwakta mu ta buradi npa zunusta na ndsghata
mnduha na?» ka Yesu nda Filip. ¢ Na tsakwasla

gwada da tsi kel tsi ka mnanata mantsa, kabga nda
sna tsatsi ta skwi dza’a tsi magay. 7 Ka Filip nda tsi

mantsa: «Dar tseda vagha mnduha his dermok™ ta
maga slna klaf lu na dzawakta buradi nda tsi na,
slaghu a der na valanta har ki'a ki'a wu,» ka’a nda
tsi. 8 Ka sani mataba duhwalhani ta nzakway ka
Andre zwarnamani ma Simur Piyer nda tsi mantsa:
9 «Mamu sana zwar hadna nda buradi hutaf nda
tsulhwa zwana klipi his da tsi, tsaw na slafta kawu
mataba ndeghata mnduha mandana na?» ka’a.
10 Ka Yesu mantsa: «Mnanawa mna ta hear ka nzan-
zata hay nda nzanza,» ka’a. Tsaw mamu dyata
kuzuy ksif ma tsa vli ya, ka nzanzaftda mnduha
ta maga dembu’ hutaf tida. 11 Ka hlafta Yesu ta
tsa buradiha ya, ka rfanaghata tsi ta Lazglafta ta
ghomani, ka daganafta tsi ta tsa mnduha ta nzaku
ya. Ka daganafta tsi ta tsa klipiha ya ta hay guli
manda ya ta kums hay. 12 Manda babaghawta
mnduha, «Tskafwa padakwani yaha da badzuta,»
ka Yesu nda duhwalhani. 13 Ka tskaftd har, ka
ndaghanaftad hay ta ghwanak ghwanpds his nda
pdakwa tsa buradi hutaf ya, tahula babaghawta
tarn) demdem. 14 «<Nana mndu na verda anabi dza’a
sagha ta ghapa hadik mns lu kay ya,» ka tsa mn-
duha ta nghanta mazemzom maga Yesu ya.

15 Tsatsafta Yesu kazlay: Dza’a saghasa lu da
ksafta nda mbraku na nzakwani ka mgham ko’a,
ka kdinta Yesu ta nlaglaghata ta ghwa.

Mbaday Yesu ta mbada ta imi
Mat 14:22-33, Mak 6:45-52

* 6:7 Ngha ta Mata 20:2.

16 Magata hawu, ka sli’agatd duhwalhani ta wa
draf. 17 Ka sli’Tadamtd hary da kwambalu na tsug-
hwada draf na dza’a da luwa Kafarnahum. Nda
ghada kuzata vli, ta vradagha a Yesu slanaghata
han wa. 18 Tata ndrs har), ka sli’avafta falak dagala
katakata, ka kapatsa'uwaku draf. 19 Swadap swa
duhwalha Yesu ta kwambalu ta maga meli hutaf
ka mku’ a tsi, ka nghantd hey) ta Yesu ta mbada ta
draof ta ndusadaghata tavata kwambalu, ka ksafta
zlom) ta hay. 20 «I'i ya tane! Ma zloy) kuni ta zlag!»
ka Yesu nda hery. 21 Si ta kumay her) ta klamta da
kwambalu sizlay, gi nda thadaghata kwambalu
da tsa vli ta dza’a hary) ya.

Zbay domga ta Yesu

22 Gamahtsimani, ka havakta tsa mnduha ta
nzaku ta wa draf ya kazlay: Turtuktuk kwambalu
si ta lagha da tsa vli ya ke’a. Grafgra her guli
kazlay: Lams a Yesu kawadaga nda duhwalhani
dida wu ko’a. Nda ghana tan laghwa duhwalhani.
23 Ma va tsa fitik ya, ka sli’aftd sana kwambaluha
ma luwa Tiberiya, ka bhadaghata har) ndusa nda
tsa vli kal Mgham Yesu ka rfanaghata Lazglafta ta
ghana buradi, ka zutd mnduha ya kay. 24 Nghay
mnduha nd, had Yesu hada wu, had duhwalhani
hada guli wu, ka sli'adamtda her) da tsa kwambalu
ya ka laghwi da luwa Kafarnahum da zba Yesu.

Yesu nd, dafa hafu ya
25 Ka phadaghata har ka zbs har), ka slanaghata
heyy ta wa sana bla tsa drof ya. «Maloma da!
Yawu saghwa ka da hadna kay?» ka har nda tsi.
26 Ka Yesu nda her) mantsa: «Kahwathwata ka yu
ta mnaghunata, ta zbs kabga val nghanta ghuni

ta mazemzam a kuni ta i’'i wa. Ta zbs kabga zuta
ghuni ta buradi, ka baghaftd kuni, kuni ta i’
27 Ma kss kuni ta slna na skwa zay dza’a badzuta.
Navawana ka maga slna na skwa zay ta nzdavata
dza’a vlaghunata hafu na kdekedzery. Tsa skwa
zay ya na, Zwana mndu dza’a vlaghunata, kabga
ta tsatsi thafta Da ta pizla vlantani ta mbraku,»
ka’a nda herg). 28 Ka her) nda tsi mantsa: «Nahgani
dza’a anni magay nja kdinta magata slna Lazglafta
na?» ka harg. 29 Ka Yesu nda hery) mantsa: «Zlghafta
ghuni ta mndu ya ghunaga tsi, na slna ya ta kzls
Lazglafta ta maganata ghuni,» ka’a. 30 Ka hepg
mantsa: «Mnderga wati mazsmzsm laviny ka ta
magannata a nghanta nni, kada zlghafta pni ta
kagha na? Wati slna dza’a ka magata na? 31 Zuza
dzidziha nni ta Mana ma mtak. Manda ya nda
vinda na: “vlagavla taburadi daga taluwat natan,
ya zay tan,”» ka har nda tsi. 32 Ka Yesu nda hany
mantsa: «Kahwathwata ka yu ta mnaghunata, Musa
a ta vlaghunata buradi ta saha ta luwa wa, Da da
ta vlata buradi ta saha ta luwa. 33 Tsa Buradi vlaga
Lazglafta ya na, tsa ta saha ta luwa ta vla hafu
na mnduha ta ghana hadik yeya,» ka’a nda har.
34Ka han) mantsa: «Mghama da! gdagda ta vlagnata
mndoarga tsa buradi ya,» ka har.

35 Ka Yesu nda hesn) mantsa: «I'i buradi ta vla
hafu. Ka saghasa mndu da i'i, walglanta a maya ta
kuzlantawa. Ka zlghafzlgha mndu tai’'i, walglagta
a ndala ta kuzlanta wa. 36 Wya mnaghunamna
yu, nda ngha kuni ta i, ka kwalaghuta kuni ta
zlghafta i’i. 37 Inda gwal vliha Da, dza’a saghasa

T 6:31 Ngha ta Sabi 16:13-15, 31.

hery da i'i. Had i'i guli dza’a zlanta mndu ya ta
sagha da i'i ma bli wa. 38 Sa a i'i ta luwa pa
maga skwi ta kume yu wa. Sasa i'i na maga skwi
ta kumes mndu ta ghunigihata. 39 Skwi ta kums
mndu ta ghunigihata na, kwala da kul zlanaghuta
inda gwal vliha tsi, a sli'aganapta da ta har badu
kdakwa ghsna hadik. 40 Wya skwi ta kums Da
da, der wati ma mndu ta nghantd zwarn ka zl-
ghaftd tsi, nda mutsa hafani na kdekedzey. Dza’a
sli’aganapsli’a yu badu kdakwa ghoarna hadik,» ka’a.

41 Ka rurunwaku la Yahuda ta ghepani, kabga
mnayni kazlay: I'i buradi ta saha daga ta luwa
ko’a. 42 «Tsatsi a Yesu zwana Yusufu kay wu ra?
Tsatsi a na snay amu ta i dani nda mani na ra? Ta
ghanawutamnatsikazlay: Sadagataluwayuks’a
ba?» ka hay). 43 Ka Yesu nda hary) mantsa: «Zlanawa-
zla ta rurugwaku mataba ghuni, 4+had mndu dza’a
lavinta sagha da i’'i, ka ghunagagha a Da ta ghu-
nigihata dai'iwa. I'i, dza’a sli’aganapsli’a yu ta tsa
mndu ya badu kdakwa ghana hadik. 45 Wya skwi
vindaf la anabi: “Dza’a taghanaftagha Lazglafta¥
ta skwiha ta hay).” Dar wa ta snay, ka zlghafta tsa
skwita taghs Lazglafta ya, dza’a saghasa tsa mndu
ya da i'i. 46 Va a tsaya ta mnay kazlay: Nda ngha
tsa mndu ya ta Da nda irani ke’a wu, ba mndu ta
saha da Lazglafta yeya nda ngha ta Da nda irani.
47 Kahwathwata ka yu ta mnaghunata, mndu ta
zlghaftd i’i, nda mutsa hafani na kdekedzey. 48 T'i
buradi ta vla hafu. 49 Zuza dzidziha ghuni ta
mana ma mtak, kulam nda tsa, rwurwa inda tar.
50 Wana buradi ta saha daga ta luwa hadna. Mndu

I 65 Ngha ta Isaya 54:13.

ta zay, mtata a wa. 51 I'i buradi ta vla hafu ta saha
daga ta luwa. Kata zay mndu ta tsa buradi ya,
dza’a nzaku tsa mndu ya nda hafu na kdekedzer.
Tsa buradi ta vls yu ya n4, slu'uvgha da ya. Dza’a
vlay yu, kada nzakwa mnduha ta ghena hadik nda
hafu,» ka Yesu nda har.

52 Ka hery) mantsa: «Waka na mndu na dza’a
vlamatd slu’'uvghani na zay na?» ka la Yahuda
zlghanafta ta ghanani. 53 Ka Yesu nda har) mantsa:
«Kahwathwata ka yu ta mnaghunata, ka za a kuni
ta slu'uvgha Zwaga mndu, sa a kuni ta usani wu
katsi, had hafu dekdek ma kaghuni wa. ¢ Mndu
ta za slu'uvgha da, ta sa usa da, mamu hafu na
kdekedzer ma tsa mndu ya. Dza’a sli’aganapsli’a
yu ta tsa mndu ya badu kdakwa ghena hadik.
55Varda skwa zay n4, slu'uvgha da ya. Varda skwa
say guli n4, usa da ya. 56 Mndu ta za slu'uvgha
da, ta sa usa da na, ma i'i ta nzamta tsa mndu
ya, ma tsa mndu ya nzamta i'i guli. 57 Tsa Da
ta ghunigihata ya na, nda hafu mida. Nda tsatsi
ta nzakwa i'i nda hafu. Mantsa ya guli ka ta
zay mndu ta i’'i, dza’a nzanza nda hafu. 38 Wana
buradi ta saha daga ta luwa hadna. Nza a manda
pa dzidziha ghuni ta zutd mana ka rwutd harg ya
wa. Mndu ta za na buradi na nd, dza’a nzanza
nda hafu na kdekedzern,» ka Yesu nda har. 59 Ta
tagho tsita skwi ma hoga tagha skwala Yahuda ma
Kafarnahum, mna Yesu ta tsa gwada ya.

Zlanavata sanlaha ma duhwalhani ta Yesu
60 Ka sanlaha mataba duhwalhani snanaer har) ta
tsa gwada ya mantsa: «Dukdukwa na gwada na, wa
dza’alavintd snay na?» ka har. 61 Daslafta Yesu ma

vghanikazlay: Ta ruruywaku duhwalhani ta ghana
tsa tagha skwi ya ko’a, «nda pra nudufa kaghuni
guli ra? 62 A ka tsa nghar kuni ta Zwana mndu ta
plu da vli si hada tsi ghalya, waka nudufa ghuni
dza’a magay tama? 63 Sulkuma Lazglafta ta vla
hafu, had sana skwi lavi) mnda ssla ta magata
wa. Na gwada mnaghuna yu na na, Sulkum nda
hafu ya. 64 Tsaw mataba ghuni n4, mamu sanlaha
kul zlghafta dekdek,» ka Yesu nda hay. Tsaw
nda sna Yesu daga zlraftani ta gwal kul zlghafta
dekdek, nda mndu ya dza’a skwapta tani. 5 Ka
Yesu sganaghata mantsa: «Tsaya ksl yu ka mnay nja
ghuni kazlay: Hadmndu dza’a lavinta sagha da i,
ka ghunak a Da wu ko’a ya,» ka’a.

66 Tahula mnata Yesu ta tsa gwada ya, nda
ndsgha sanlaha ma duhwalhani ta vraghuta, ka
kwal kul dza’agslta mistani. 67 Ka Yesu mantsa:
«Ki kaghuni, sli’a a kaghuni guli ra?» ka’a nda tsa
gwal ghwangpds his ya. 68 Ka Simury) Piyer mantsa:
«Mghama da! Da wa ta dza’a nni? Ya wana mamu
gwada hafunakdekedzer da kagha. 69Zlghafzlgha
pni, nda sna nni guli kazlay: Kristi mndu nda
ghuba ta saha daga da Lazglafta kagha kes’a,» ka’a
nda tsi. 70 Ka Yesu mantsa: «I'i a ta dagapta na
kaghuni ghwagpds his na ra? Nziya nza tsi nd, ka
halaway ya turtuk mataba ghuni,» ka’a nda han).
71 Ta ghana Zudas Iskaryut zwarna Simur ta mna
tsi ta tsaya kabga tsatsi mndu dza’a skwapta, dor
ma tekw tsatsi mataba tsa gwal ghwarnpds his ya.

7

Kwalaghuta zwanamani ta zlghafta Yesu

1Tahula tsa, mbada Yesu ka ra hadika Galili. Va a
ta dza’a ta hadika Zudiya wu, kabga ta dakwatsay
dakwatsay maliha ta ghapa la Yahuda hada na

dzata. 2 Tsaw ndusakndusa fitika skala dumbi da
la Yahuda. 3 «Sli’afsli’a gha ka dza’a ka ta hadika

Zudiya kada nghagnta duhwalha gha guli ta slna ta
mags ka, 4 had mndu ta kuma marantd ghanani ta
difa ghanani wa. Ya wya mamu skwiha ta mags ka
ya, maranmara ta ghana gha banluwa na nghanta
inda mnduha ta kagha,» ka zwanamani nda tsi.
5> Tsaw ta zlghaf a zwanamani ta tsatsi wa. 6 Ka
Yesu nda hsr) mantsa: «Ta sagha a fitika da wa.
Na kaghuni ya n4, der ta wati luwa tsi, nda maga
fitik, ka kaghuni. 7 Had kaghuni ta husantd mn-
duha wa. I'i nd, husaphusa yu ta mnduha, kabga
ta mnananmna yu ta slna tan kul dinaku ta han.
8Lawala kaghuni! La ai'iwu, kabga ta kda a sagha
fitika da karaku wu,» ka Yesu nda har. 9 Tahula
mnanatani ta tsa gwada ya ta heay, ka nzaghuta

tsatsi ma Galili. .
10 Manda laghwa zwanamani da vla skalu, ka

sli’afta tsatsi ka ghayani ka lafi ma difa ma difa, kul
mararnta ghanani banluwa.

Taghay Yesu ta skwi ma haga Lazglafta

11 Ka la Yahuda mantsa:_ «Ga tsatsi tama!» ka
hay ka zba Yesu ma vla skalu. 12 Ka sli’avafta

zlordutawi ka ndanda ta gheana tsatsi mataba mn-
duha kazlay: Nerma mndu ya, ka sanlaha, mn-
duha ta zadinta tsi, ka sanlaha. 13 Ma va tsaya n4,
hadmndu ta klagta lwika gwada ta ghsna Yesuwu,
kabga zlsna la mali ta gheya la Yahuda.

14 Dogatd tsa fitikha na skalu ya ka gragra ya
nd, ka sli’afta Yesu ka lams da hoga Lazglafta. Ka

tagho tsi ta skwi na mnduha mida. 15Ka la Yahuda
mantsa: «Taghaf ga na mndu na ta na jani ma skwi
na na? Ya wya ta lagha a da vla taghafta skwi wu,
waka a snantd skwima gwada Lazglafta mandana
na?» ka hay ka ndermimay. 16 Ka Yesu nda hany
mantsa: «Ta sagha da mndu ta ghunigihatd skwi
ta taghs yu, ta sabs da i’'i a wa. 17 Ka fafa mndu ta
ghoarani ka maga skwi ta kums Lazglafta, dza’anda
sna ka ta sagha da Lazglafta na skwi ta taghs yuna
tsi, ka ta kla’ata ma ghena da a yu. 18 Mndu ta mna
gwada ta ghena ghenani nd, ghayani ta ghubu tsi.
Mndu ta zba vlantd glaku ta mndu ya ta ghunafta,
varda mndu tsa mndu ya, ghwadaka mndu a wa.
19 Musa a ta vlaghunata zlahu wu ra? had ya
mataba ghuni ta maga slna nda tsa zlahu ya wa.
Ta zbs naw kuni ta i’i na dzata tama?» ka Yesu nda
har. 20Ka hary mantsa: «Nda ksa ka da halaway, wa
ta zba kagha na dzata na?» ka har nda tsi.

21Ka Yesu nda hary mantsa: «Turtuktuk yeya slna
magari) yu, ka ndsrmim kuni nda ndermima dem-
dem. 22 Vlaghunavla Musa ta zlahu nja datsa fafad,
an mndani Musa a ta zlrafta wa. Daga ta dzidzi
ta zlrafta lu. Ta datsay a kuni ta fafada zwani badu
sabat rke? 23Ka silaviplava kuni ta tsa fafada zwar
badu Sabat, kabga yaha lu da blanapta zlaha Musa
ya ni, kabgawu ta fasa kuni ta nuduf ta ghena i’i,
kabga val mbanafta da ta mndu dzahuma’ badu
sabat tama? 24 Ma tss kuni ta guma wa iri, tsawa
tsa ta guma manda ya ta raku,» ka Yesu nda harnj.

Kristina, Almasihu ya

25 Ka sanlaha ma mnduha la Ursalima mantsa:
«Nana mndu na a ta zbs har) ya dzata kay ra? ka

hay). 26 Ngha 6a ta platd vghani ta gwada, gwadanaf
a lu wa. Ari tsatsaftsatsa a maliha mu kazlay:
Kristi na mndu na ks’a kana? 27 Ay) mndani nda
sna mu ta vli sabs tsi. Wya ka saghasa Kristi tani
nd, had mndu nda sna ta vli dza’a sabs tsi wu,» ka
sanlaha ma mnduha la Ursalima guli.

28 Ma tsa tagha skwi ta taghs Yesu ma daba haga
Lazglafta ya, ka klanta tsi ta lwi dagala dagala.
Ka’a mantsa: «Nda sna kaghuni ta i’'i nda vli sabs
yu dardar guli ra? Gaghoay gaghsna da a sagha
yu wa. Vorda mndu tsa mndu ta ghunidikta ya.
Tsaw sna a kaghuni tama ta tsa mndu ya wa. 29T,
nda sna yu, kabga sagha da tsatsi 1'i. Tsatsi ta
ghunidikta,» ka Yesu. 30 Kamkamkam, ka sanlaha
ka kuma ksay. Sew had ya ta fafta dzvu tida wu,
kabga ta sagha a fitikani karaku wa. 31 «Badu
saghar Kristi ni, dza’a magay ta mazsmzsm ka
malaghuta na na mndu na ri?» ka ndsghata san-
laha ma mnduha mataba tsa demga ya.

Ghunafta la Farisa ta mnduha na ksafta Yesu

32Ka snintd la Farisa ta tsa skwi ta mns mnduha
makdekmakdek ta ghana Yesu ya. Ka ghunafta la
mali ta ghana gwal dra skwi na Lazglafta, nda la
Farisa ta gwal ngha hoga Lazglafta da ksa Yesu.

33 Ka Yesu mantsa: «Ta teke’a nzda da kwitikw
da kaghuni, kada vra yu da mndu ta ghunidikta.

34 Dza’a zbay kuni ta i’i, slafta a kuni ta i'i wu,
lavinta a kuni ta bhata ma vli ta dza’a yu guli wu,»
ka Yesu nda heay. 35Ka la Yahuda mantsa: «Dza’a
laghu diga na kwala mu kul slanaghata na? Dza’a
laghu da taba la Yahuda ta widamta vgha ma ssla
la Grek, ka tagha skwi nala Grek rki na? 36 Dza’a

zbaykunitai’i, sladighata a kuniwu, lavinta a kuni
tabhata da vlita dza’a yu guli wu, ka’a na, nu klata
ghora tsa gwadani ya na?» ka har ta ghsnani.

Mnay Yesu ta gwada ta Sulkum nda ghuba

37 Badu kdavakta fitika tsa skalu ta nzakway
ka mghama fitik ya, ka sli’aftd Yesu ka sladata,
ka gwadata nda lwi dagala. Ka’a mantsa: «Ka ta
kuzlapkuzla ndala ta mndu, ka sawi tsi da 1'i da
sa imi. 38 “Ka zlghafzlgha mndu ta i'i katsi, dza’a
mbozagapmbsza dzubay ma nudufani.” Tsa imi
ya ta vla hafu. Mantsa ya vindatani ma gwada
Lazglafta,» ka Yesu. 39 Tsaya n4, ta gwado ta ghana
Sulkum dza’a tsu’u gwal dza’a zlghafta tsatsi ta tsa
gwadaya. Ta vla alu ta Sulkum karaku ma tsa fitik
ya wu, kabga ta kapanaf a lu karaku ta Yesu ma
glakwani wa.

Kwala Yesu kul had ma falma mnduha

40 Ka sanlaha mataba tsa demga ya snaner harg
ta tsa gwada ya mantsa: «Verda anabi na mndu
na,» ka hay. 41 «Kristi ya,» ka sanlaha. «Tsaw
ma Galili dza’a saba Kristi rki? 42 “Ma zivra
Dawuda ma luwa Batlehem ta nzakway ka luwa
Dawuda™ a dza’a saba Kristi, ka vindatani ma
gwada Lazglafta kay ra?» ka sanlaha. 43 Kidaghi
gamndor ka tsandsghata mnduha ya dagavaptata
ghana gwada ta Yesu. 44 Kamkamkam, ka sanlaha
ka kuma ksafta, sew had ya ta fafta dzvu tida wa.

Garghamaliha la Yahuda

* 7:42 Ngha ta 2 Samuyel 7:12, Zabura 89:4-5, Irmiya 23:5, Mika
5:1.

45 Ka vraghutd tsa gwal ngha haga Lazglafta ya
da slanaghatd tsa la mali ta gheya gwal dra skwi
na Lazglafta nda la Farisa ya. Ka hsry mantsa:
«Nya kwal kuni ksakta na?» ka tsaha ya nda hor.
46 Ka hany) mantsa: «Kay! Had mndu ta kds walanta
gwadafta mndorga tsa gwada ta gwads tsa mndu
ya wu,» ka har) nda tsa la Farisa ya. 47 Ka la Farisa
mantsa: «Nu! Nanafnana lu ta kaghuni guli 6a?
48 Mamu mndu dor turtuk mataba la mali mali,
nda ya mataba la Farisa ta zlghafta tsa mndu ya
ta nghs kaghuni ra? 49 Tsa ndsghata mnduha ta
zlghafta ta nghs kaghuni ya n4, sna a herj ta zlaha
Musa wu, gwal nda ksi’a hay!» ka la Farisa nda
har.

50 Ka Nikwademu ta nzakway mataba tar si ta
sli’afta girvidik ka lagha slanaghata Yesu ya kay
nda har) mantsa: 51 «Ka ta dawap a lu ta gwada
da mndu, ka snanta skwi maga tsi wu na, ta gi
tsanaghatsa zlaha mu ta guma ta ghenani ra?»
ka’a. 52 Ka hesry) mantsa: «Tekw kagha mataba la
Galili guli ra? Dzana ta gwada Lazglafta ba ka
ngha ka, ka dza’a slanaghasla ka ta vli ta mna saba
anabi ma Galili,» ka hany nda tsi. [ 53 Tahula tsa, ka
gazlaghutd han dzagha tar.]

8

Marakw ksaf lu ta hliri

1 Ka sli’aftd Yesu ka laghwi ta ghwa Zaytun.
2 Wrak tgha ka vragatd tsi, ka lams tsi da daba
haga Lazglafta, ka sli'adaghatd inda mnduha da
tsi. Ka nzata tsi nda nza ka tagha skwi ya tarn.
3 Mbada gwal tagha zlahu na mnduha, nda la

Farisa ka ksadaghata sana marakw ksaflu ta hliri.

Ka kladamta da taba mnduha ka sladanata ta
koma Yesu. 4 Ka hay) mantsa: «Mghama da! Wana

na marakw na ksaf lu ta hliri. 5 Mndsrga na
marakw na nd, zlambata nda pala, ka zlaha Musa
mnarnnata. Waka kagha nda na gha na?» ka hay

nda Yesu. ]
6 Tsaw na tsanamta matsavada, kada mutsafta

hay) ta rutsak tida lagha hay mna tsa gwada ya
nani. Lagha Yesu ka dzamta ghan ka vinda skwi
ta hadik nda ndafina dzvu. 7 Ka gdavata hay ka va
daway da tsi. Ka Yesu mantsa: «Ka waya mataba
ghuni kul walanta gatd dmaku ya, ka zlrafzlra tsi
ta wuda na marakw na nda pala,» ka’a kapanta
ghoar. 8 Ka dzaglamta tsi ta ghay) ka vindgalta skwi
ta hadik. 9 Tahula snanta tar ta tsa gwada Yesu
ya, ka gazlaghata hery turtuk turtuk, zlrafta ta la
galata mnduha ha ka saha ta zwani. Ka zlayta hay
ta Yesu turtukwani nda tsa marakw ya ta sladu
ta kemani. 10 Ks’a ka Yesu kapglanta ghey n4, tsa
marakw yeya nghar tsi. Ka Yesu mantsa: «A’,
gazlagha diga her) kay ni makwa na? Had mndu ta
tsaghagha ta guma kay ra?» ka’a nda tsi. 11 Ka tsa
marakw ya mantsa: «Had mghama da wa,» ka’a.
Ka Yesu mantsa: «Tsa a 1'i ta guma ta ghana kagha
guli wa. La! Yaha ka magsgslta dmaku,» ka’a nda
tsi.
Yesu tsuwadaka ghana hadik

12 Ka Yesu nda hay guli mantsa: «I'i tsuwadaka
ghana hadik, mndu ta dza’a mista da nd, had dza’a
mbada ma grusl wu, dza’a mutsay ta tsuwadaka
hafu,» ka’a. 13 Ka la Farisa mantsa: «Ghuba ghana
gha ta ghubu ka, verda gwada a na gwada gha

na wu,» ka heyg ta ghepani. 14 Ka Yesu nda hepg
mantsa: «Dar ma ghuba ghana da ta ghubu yu na,
vorda gwada ya ta mns yu, kabga nda sna yu ta
vli sagha yu nda vli ta dza’a yu. Tsaw kaghuni
ya nd, sna a kuni ta vli sagha yu, nda vli ta dza’a
yu wa. 15 Kaghuni nd, guma wa iri ta tss kuni.
I'i, tsa a yu ta guma ta ghena mndu wa. 16 Ala
ka tsatsa yu ta guma katsi, verda guma na guma
da, kabga turtukwa da a yu wu kawadaga nni nda
Da ta ghunigihata. 17 Nda vinda ma zlaha ghuni
kazlay: Ka nda guya gwada mnduha his ta va tsa
skwa turtuk ya katsi n4, kahwathwata nzakwa tsa
gwada ya* ko’a. 18 Ghuba ghona da ta ghubu yu
mndani, ta ghuba i'i Da da ta ghunidikta guli,» ka’a
nda har. 19 «GaDa gha na?» ka har nda tsi. Ka Yesu
mantsa: «Sna a kuni ta 1’1 wu, sna a kuni ta Da da
guli wa. Ka ma nda sna kuni ta i'i n4, ma nda sna
kuni ta Da da guli,» ka’a nda han).

20 Ta tagha skwi ma daba haga Lazglafta mna tsi
ta tsa gwadaha ya, ta nzaku ndusa nda vla pgha
tsedi. Sew had mndu ta fafta dzvu tida wu, kabga
ta sagha a fitikani wa.

Mnanta Yesu ta sli’ani da dani

21Ka Yesu mantsa: «Dza’a laghula yu, dza’a zbay
kuni ta i'i. Dza’a rwaku kuni ma dmaku, lavinta
a kuni ta bhata ma tsa vli ta dza’a yu ya wu,» ka’a
nda har guli. 22 Ka la Yahuda mantsa: «Vghani rki
dza’a tsi dzuvta kal tsi ka mnay kazlay: Lavinta
a kuni ta bhata da tsa vli ta dza’a yu ya wu kes’a
na»? ka herg ta ghana tsa gwadani ya. 23 Ka Yesu
mantsa: «Gwal ta ghana hadik kaghuni, la ta luwa

* 8:17 Ngha ta Vrafta ta Zlahu 17:6, 19:15.

1'l, ya gwal ta gheya hadik kaghuni, na na ghana
hadik na a i'i wa. 24 Tsaya tsa ksl yu ka mnay
na ghuni kazlay: Dza’a rwaku kuni ma dmakuha
ghuni ko’a ya. Dza’a rwaku kuni ma dmakuha
ghuni ka si zlgha a kuni kazlay: “I'i n4, i'i ya ko’a
ya wu,”» ka’a nda har. 25 Ka harj nda tsi mantsa:
«Wa kagha katok na?» ka her. Ka Yesu nda hay
mantsa: «Tsa il mnaghuna yu daga tantar ya, ya.
26 Ta traku skwiha na mnay da ta kaghuni, ka
tsaghunaghata guma. Tsamndu ta ghunigihataya
nd, varda mndu ya. Skwi snar yu da tsi ta mns yu
na mnduha ta ghaya hadik,» ka’a nda hay.

27 Sew sna a hey kazlay: Ta gwads ta Da na
Yesu ta tsa gwada ya ko’a wa. 28 Ka Yesu nda har
mantsa: «Badu kapadafta ghuni ta Zwana mndu
ya,badutsayadza’asnantakuni“tai’i.” Badutsaya
guli dza’a snanta kuni kazlay: Gaghsngaghsna da
a ta maga yu ta skwi wu, manda ya taghadif Da

ta mna yu ta gwada daf ke’a. 29 Tsa mndu ta
ghunidikta ya nd, kawadaga nninda tsi. Turtukwa
da a zlihata tsi wu, kabga ta maganamaga yu ta
skwi ta zdsganata inda fitik,» ka’a. 30 Ta gwads
Yesu ta tsa gwadaha ya na, nda ndsgha gwal ta
zlghafta.

Da Lazglafta ta sagha kahwathwata
31 Ka Yesu nda tsa la Yahuda ta zlghafta ya
mantsa: «Ka gdavagda kuni ma skwi ta taghs yu
na ghuni katsi, nda nza kuni ka verda duhwalha
da. 32 Dza’a nda sna kuni ta kahwathwata, na
vlaghunata tsa kahwathwata ya ta nzaku nda
platd vgha,» ka’a 33 Ka la Yahuda mantsa: «Zivra

T 8:28 Ngha ta Yuhwana 3:14.

Abraham anni, ta walay a anni ta nzata ka vu’a
mndu wa. Ta wu yna mnay gha kazlay: Dza’a
plaku vgha ghuni ko’a na?» ka her nda tsi. 34 Ka
Yesu nda her) mantsa: «Kahwathwata ta mnaghu-
nata yu, inda mndu ta ga dmaku nd, nda nza
ka vu’a dmaku. 35 Had vu’a ta gdavata ma haga
ga mndu wu, zway yeya ta gdavata na dekdek.
36 Ka zwary ta plighunista katsi nd, falau’ vgha
ghuni kahwathwata. 37 Nda sna yu kazlay: Zivra
Abraham kuni ko’a, ama wana kuni ta psa i'i na
dzata, kabga tsu’a a kuni ta gwada da wa. 38 Skwi
nghan yu da Da da ta mns yu. Kaghuni, skwi
taghaghunaf da ghuni na ghuni ta magay,» ka’a
39Ka har nda tsi mantsa: «Abraham da ni ta agni,»
ka har. Ka Yesu nda hsy mantsa: «Ka ma varda
zwana Abraham kuni katsi na, ma mndarga slna
Abraham ta mags kuni. 40 Wana ndanana n4, ta
zba dzataiita mnaghunatd kahwathwata skwiya
snar yu da Lazglafta kuni. Ta walar) a Abraham
ta magata mndsrga tsaya wa. 41 Kaghuni n4, slna
da ghuni ta mags kuni,» ka’a nda har. Ka hay
mantsa: «Masagwa a anni wa. Turtuktuk Da gni ta
nzakway ka Lazglafta,» ka har). 42Ka Yesu nda har
mantsa: «Ka si Lazglafta verda da ghuni katsi na,
madza’advudvakunitaii. Sli'afda Lazglaftaiika
sagha, gaghangaghorna da a sagha yu wa. Tsatsi ta
ghunigidaghata. 43 Lavin) a kuni ta snanta gwada
da wu, kabga kwala ghuni kul fata slamar) ka sna
skwi ta mnaghunata yu. 44 Da ghuni nd, halaway
ya. Ta kumay kuni ta maganata skwi ta zdsganata.
Nda nza tsatsi ka mnda dzata mndu daga ma
zlrafta. Ta walay a ta sladafta ta kahwathwata

wu, kabga had kahwathwata da tsi wa. Varda jani
ma gwada ta gwadagapta na, tsakalawi ya, kabga
tsakalawi tsatd fwa tsatsi. Dani ma tsakalawi
tsatsi guli. 45T'i, tsu’a a kuni ta i'i, kabga mnay da
ta kahwathwata wa. 46 Waya mataba ghuni dza’a
mnihata kazlay: Tab magamaga ka ta dmaku dor

turtuk ssla ke’a nda i’'i na? Ka si kahwathwata ta
mns yu, kabga wu kwal kuni zlghay na? 47 Mndu

ya nda nza ka na Lazglafta nd, ta snay ta gwada
Lazglafta. Kaghuni, sna a kuni ta gwada Lazglafta
wu, kabga nza a kuni ka nani wu,» ka Yesu nda hay.

I Yesu nda Abraham
48 Ka la Yahuda mantsa: «Ta nanni a ta mnay

kazlay: Mnda la Samari kagha, nda ksa ka da
halaway kes’a kay rke?» ka har nda tsi. 49 Ka Yesu
mantsa: «Ksa a yu da halaway wa. Glaku pa da ta
vlay na Da da, ka mbidata kaghuni ta i’'i. 50 Zba
vlantd glaku ta ghana da a ta zbs yu wa. Turtuk tsa
mndu ta zba tsa glaku ya na da, tsatsi ta tsa guma
guli. 51 Kahwathwata ka yu ta mnaghunata, mndu
ta snata skwi ta taghs yu, had dza’a mtuta dekdek
wa,» ka’a nda harj.

52Ka la Yahuda nda tsi mantsa: «Ndanana grafta
nni kazlay: Nda ksa ka da halaway ke’a. Mtumta
Abraham, rwurwa la anabi guli. “Ka snasna
mndu ta skwi ta taghs yu na, had dza’a mtuta
dekdek wu,” ka ka n4, 53 mal kagha ka tsa da gni
Abraham ta mtuta ya ra? Ari mal kagha a ka tsa
anabiha ta rwuta ya na? Wa 1'i ka kagha ta gray
na?» ka hay. 5% Ka Yesu nda hary) mantsa: «Ka
vla glaku ta vle yu na ghana da katsi nd, bstbat
tsa glakwa da ya. Da da ta vlihata glaku, tsa ta
mns kaghuni kazlay: Ma Lazglafta nni ya ke’a

55 kul snapta kuni ya. I'i nda sna yu ta tsatsi. Ka
ma sna a yu wu ka yu mazlay katsi nd, ma dza’a
nzakway yu ka guram nda kaghuni ta tsakalawi
ya. Tsaw nda sna i’ ta tsatsi, ta snay yu ta gwadani
guli. 56 Harharhar ghana Abraham ta gheana val
ndanayni ta dza’ani nghangta fitika da. Ka nghanta
tsi, ka tuta tsi da rfu,» ka Yesu nda hay. 57 Ka la
Yahuda mantsa: «Ta maga a ima gha hutaf mbsak
nd, gi nda ngha yu ta Abraham ka ka?» ka hary

nda tsi. 58 Ka Yesu mantsa: «“Kahwathwata ka
yu ta mnaghunata, makadlu ka Yatd Abraham n4,

mamu i’i,”» ka’a nda her. 59 Na mnatani ta tsaya,
ka hlafta hary ta palanpazlsrtsay. Ka difaghuta Yesu,
ka saghu tsi da daba haga Lazglafta.

9

Mbanafta Yesu ta sana ghulpata mndu

1 Ta laba Yesu ta tvi, ka nghantd tsi ta sana
mndu nda ghulpa daga ta yagatd lu. 2 «Malama
da! Wana nda ghulpa na mndu na daga ta yagata
lu. Tsatsi re, dadahani a ta gatd dmaku katok
na?» ka duhwalhani dawangta da tsi. 3 Ka Yesu
mantsa: «Ta ghayja dmakwani a ghulpsta tsi wu, ta
ghana dmakwa dadahani a guli wa. Ghulpghulpa
na maravata slna Lazglafta nda ma tsatsi. 4 Ta
ka fitik val na n4, magamamaga ta slna mndu ya
ta ghunigihata. Wana vli dza’a kuzuta na kwal
kul lavinta ksagslta slna. > Tata ghaya hadik na yu
karaku n4, i’i tsuwadaka ghana hadik,» ka Yesu.

6 Tahula mnatani ta tsa gwada ya, ka tfata
tsi ta sordok, ka hwada’ata hadik nda tsi, ka
masanafta ta kwapaya irihani. 7 Manda kdintani

ta masanafta, ka’a nda tsi mantsa: «La mbazinta
kuma gha ma ima Silwe,» ka’a. Tsa «Silwe» ya n4,
manda mnay kazlay: Ghunay ks’a ya.

Ka sli'aftd tsi ka laghwi mbazintd kumani.
Mbazintani, tsidid irani, ka sli’'afta tsi ka laghu
dzaghani. & «<Na mndu ta nzata ka gatd skwi da
mnduha ya a na mndu na kay ra?» ka slsvdahani
si ta gdata ta nghanta ta gata skwi ya. 9 «Tsatsi ya»
ka sanlaha. «Tsatsi a wu, sana mndu ya ta gara
vgha nda tsatsi,» ka sanlaha guli. Ka tsa mndu ya
mantsa: «Ay! vada ya,» ka’a. 10 «waka ka magay
ksl ka ka nghantd vli 6a?» ka her nda tsi. 11 «Sana
mndu ya ta hgs lu ka Yesu, ta hwada’ata hadik, ka
masadifta tsi ta kwapaya iriha da. “La mbazinta
kuma gha ma ima Silwe,” ka’a nda i’i, ka sli’afta
yu ka laghwi yu mbazinta, kel yu ka nghagta vli,»
ka’a. 12 «Ga tsa mndu ya ndana?» ka har nda tsi.
«Sna a I'iwa,» ka’a nda han.

Dawutd vla la Farisa da tsa mndu si nda ghulpa
ya
13 Ka Kklafta hery ta tsa mndu si nda ghulpa ya,
ka klaghata da la Farisa. 14 Tsaw badu Sabat
hwada’ata Yesu ta tsa hadik ya, ka masanafta tsa
mndu ya ta kwapaya irihani ka mbanafta ya. 15Ka
dawgslta la Farisa da tsi ke’a magaku kal tsi ka
nghantd vli. Ka’a mantsa: «Hadik hwada a tsi, ka
masadifta ta kwapaya iriha da. Ka mbazinta yu ta
kuma da, kel yu ka nghanta vli,» ka’anda har. 16Ka
dgavaptd la Farisa his gamndsr. «Mnda Lazglafta
a tsa mndu ya wu kabga sna a ta skwi ta mna
zlaha sabat wu,» ka sanlaha. «Waka mnda dmaku
dza’a maga mndsrga tsahaya ma mazsmzsm na?»

ka sanlaha, ka hay ta ghanani. 17 Ka har nda tsa
mndu ya mantsa: «Wa tsa mndu ta mbaghafta ya
ka kagha ta gray na?» ka her ka mahis nda tsi.
«Anabi ya,» ka’a nda har.

18 Ta lanaf a ta la mali ta ghena la Yahuda na
mnay kazlay: Si nda ghulpa tsa mndu ya, ka
nghantd tsi ta vli ke’a wa. Ka laghu hay hgakta
dadaha tsa mndu ya. Ka sagha hey. 19 Manda
sagha tar), «zwarja ghuni na mndu na ra? Grafgra
kuni kazlay: Nda ghulpa ta yagata kuni ko’a ra?
Waka a magaku kal tsi ka nghanta vli ndana 6a?»
ka her) nda heay. 20 Ka dadahani mantsa: «Nda sna
anni kazlay: Zwana nni ya keo’a. Ta yagata nni guli
nd, nda ghulpa. 21 Tsaw sna a afnni ke’a magaku
ksl tsi ka nghantd vli wa. Dawawadawa da tsi, nda
gla tsatsi prak ka zlghawani tsatsi ka ghayani,» ka
hay. 22 Ta zlenay tsa dadahani ya ta la maliha ta
ghoarala Yahuda, ksl hay) ka mnay mantsa. Tsaw la
mali ta ghena la Yahuda ya na, nda ghada dzrafta
tar. Mndu ta mnay kazlay: Yesu nd Kristi ya ko’a
nd, dza’a talintala lu ta tsa mndu ya ma haga tagha
skwa mu ko’a. 23 Tsaya kel dadahani ka mnay
kazlay: Nda gla tsatsi, prak tsatsi ka ghonani ka
zlghawani ko’a ya.

24 Ka hgoglantd la Farisa ta tsa mndu ya
kamahis. Ka hsy nda tsi mantsa: «Mna kagha
ta kahwathwata ta kema Lazglafta. Agni na, nda
sna anni kazlay: Mnda dmaku tsa mndu ya ks’a,»
ka hay. 25 Ka tsa mndu ya mantsa: «Ka mnda
dmaku tsi, ka mnda dmaku a tsi wu, sna a ii
wa. Skwi turtuk ya snag i'i nd, si nda ghulpa
yu, ndanana nda ngha yu ta vli tsidid,» ka’a nda

hay. 26 «Waka a magaghata ksl ka ka nghantd
vli ka ka?» ka hay nda tsi. 27 «Ghadaghada yu ta
mnaghunata, va a kuni ta snay wu. Nu ta kums
kuni ta mnsglaghunata da tama, ari ta kumay
a kaghuni ta nzakway ka duhwalhani guli na?»
ka’a nda har). 28 Ka rarazes har). Ka har mantsa:
«Ba kagha ta nzakway ka duhwalani wala, anni
nd, duhwalha Musa agni. 29 Nda sna amu kazlay:
Gwadgana gwada Lazglafta ta Musa ks’a. Tsa
mndu ya, sna a anni ka sagha ga tsi wu,» ka har.
30 Ka tsa mndu ya mantsa: «Wanawa mandsrmimi
kay tama! Sna a kuni ta vli ka ga sagha tsi wu?
Wana gunihaguna ta ira i'i tada tsa. 31 Skwi ya
snar) amu na, zlgha a Lazglafta ta wa skwi ta
dawu mnda dmaku wa. Mndu ya ta vla glaku nani,
ta snanatd nani, ta zlghs tsi ta wani. 32 Ka yawu ta
sna alu tamnay kazlay: Mamu mndu ta gunanata
ira mndu yaga lu nda ghulpa ke’a wa. 33 Ka si nza
a tsa mndu ya ka mnda Lazglafta wu nd, ma had
sana skwi laviy tsi ta magata wa,» ka’a nda har).
34Ka hey nda tsi mantsa: «Kagha yaga lu ka dmaku
dze’dze’ guli na, ka taghagsltd skwinanni,» ka har,
ka ghzlagapta ma haga tagha skwa tar.

Vardaka ghulpata mndu

35Manda snanta Yesu kazlay: Ghzlagap ghzla lu
ma hoga tagha skwa la Yahuda ko’a, ka lagha tsi
slanaghata. Ka’a mantsa: «Zlghafzlgha ka ta Zwara
mndu ra?» ka’a nda tsi. 36 Ka tsa mndu ya mantsa:
«Waya ni mghama da! Mnihamna ka zlghafta yu,»
ka’a nda tsi. 37 «vani na ta nghs ka, ta gwada
nda kagha na,» ka Yesu nda tsi. 38 «Zlghafzlgha
yu mghama da,» ke’a tsslbata ka ndsba dzvu yani.



Yuhwana 9:39 xli Yuhwana 10:6

39 Ka Yesu mantsa: «Sasa yu ta na gharna hadik na
nadganata nzakwa mnduha. Na nghanta gwal kul
nghanta vli, ta vli. Ta ghulpsta gwal nda ngha ta
vli,» ka’a. 40Ka sanlaha ma la Farisa hada mantsa:
«Dza'a ghulpghulpa anni guli ra?» ka hen nda tsi
manda snagta tar) ta tsa gwadaha ya. 41 Ka Yesu
nda han) mantsa: «kKa ma ghulpghulpa kuni katsi
nd, ma had dmaku ta kaghuni wa. Tsaw “nda ngha
annitavli,” kakunindanana ya, tsaya kel dmakwa
ghuni ka gdavata,» ka’a nda har.

10

Yesu varda mnda ngha tuwak

1 Ka Yesu mantsa: «Kahwathwata ka yu ta
mnaghunata, mndu ta kwal kul lami nda ta wat-
gha gamaka tuwakha, ka valadata nda ta muhul
nd, ghali tsa mndu ya, ganda tsa mndu ya guli.
2 Ala ka lami nda ta watgha tsa mndu ya Kkatsi,
mnda ngha tuwakha tsa mndu ya. 3Dza’a gunana-
guna mnda ngha tsa haga ya ta watgha, dza’a nda
sna tuwakha talwani, ya hgaynita tuwakhaninda
hga tay nda hga tan. Na zligintani ta hay dzibil.
4Zligintani ta inda tuwakha ta nzakway ka nani ya,
nadza’ani ta kema tar), ta dza’a hahesy mistani. Ta
dza’a tuwakhani mistani, kabga nda sna hahory ta
lwani. °La a hey mista mndu kul snanta hsy wu,
dza’a hwayaghuhwaya han di'ip nda tsi, kabga
tsatsaf a hay ta lwani wa.»

6 Mantsa ya ka Yesu mnanata mahdihdi ta hap,
sew sna a tsa mnduha ta snay ya ta ghera tsa skwi
ta mno tsi ya wa.

Yesu varda mnda ngha tuwak

7Ka Yesu nda heay guli mantsa: «Kahwathwata ka
yu ta mnaghunata, i'i watgha gamaka tuwakha.
8Inda gwal ta sagha ka tinlaghutd i’i, ghali tsaha ya,
ganda hay guli. Ama ka kwalaghuta tuwakha ta
sna lwa tan. 9T'i watgha gamaka tuwak, ka lamla
mndu nda ta i’i, dza’a mbaku. Dza’a laviplava ta
lami ka sabi, ya mutsaftani ta skwa zayni. 19Mndu
ta ghali nd, ghali pani ta sagha da ghalay, na
dzata, na zadanata. I'i n4, saghasa yu na mutsafta
mnduha ta hafu ka haslay, na nzakwa tarn kul
had sana skwi ta pdugudunustd hey. 11Ti verda
mnda ngha tuwak, verda mnda ngha tuwak na,
nda fa vghani na tuwakhani. 12 Mndu ta ngha
tuwak ta pls lu nda pla pani nd, nani a tuwakha
wu na, nghayni ta kramtak mtak ta sagha ya n4,
hwayaghutani ka zlanavata tuwakha, na valafta
kramtak mtak ta tuwakha, ka kwitanata han.
13 Tsaya skwi ta mags mndu ta maga slna na tsedi,
had dagwani nda tuwakha wa. 14T'i nd, varda mnda
ngha tuwak yu, nda sna yu ta tuwakha da, hahay
guli nda sna hahoy) ta i’i, 1> manda va ya snay Da
taiiya,iigulind, ndasnayutaDa, ndafavghada
guli na tuwakha da. 16 Mamu sanlaha ma tuwakha
da guli, kul had ma na gamak na. Dza’a nda sna
har ta lwa da, ya hlakta da ta harn, na nzata tay
tuts, turtuk mndu ta ngha her. 17 Dvudva Da ta ii,
kabga fafa yu ta vgha da na mtuta, na mutsaglafta
da. 1¥Had mndu ta lavintd klaptd hafu maiiwu, i’i
ka gheanadatavlata. Laviylava yu ta vlata, lavinlava
yu ta mutssglafta. Tsaya skwi dza’a ka magay ka
Dadandaii»

19 Ka dagsglavaptd la Yahuda kidaghi gamnder

ta ghona tsa gwada ya. 20 Ka sanlaha ma hag
mantsa: «Mamu duhwala halaway ma na mndu
na, nda ksa da halaway, naw ta sna kuni ta gwada
ta gwads tsi na?» ka hay. 21 «Had mndu nda ksa
da halaway ta gwada manda tsaya wu, laviglava
duhwala halaway ta gunana ta iri ta mnduha ra?»
ka sanlaha guli.

Zlghafa sanlaha ta Yesu wa

22 Ma fitika mazlam, ka skals lu ta skala havakta
guna haga Lazglafta ma Ursalima. 23 Mbada Yesu
ka wawaku ma rmak ta wa tsa hoga Lazglafta ta
hgslukarmaka Salumur ya. 24Kalaghala Yahuda
wanafta dlivis. Ka hear nda tsi mantsa: «ja kulam
yawu dza’a zlannata ka ma dga ghory) ta dge nni na?
Ka kagha ta nzakway ka Kristi ya kay, mnanna ka
dardar 6a?» ka hear nda tsi. 25Ka Yesu nda hany
mantsa: «Mnaghunamna yu, zlgha a kuni wa. Na
slnaha ta mags yu nda hga Da da na ta mnanta
i, 26 zlgha a kuni wu kabga had kuni mataba

tuwakha da wa. 27 Nda sna tuwakha da ta Iwa da.
I'i nda sna yu ta hahar, ta dza’a har) mista da guli.

28 Ta vlagvla yu ta hafu na kdekedzer ta hay). Had
har dza’a walanta zwaduta wu, had mndu dza’a
hlapta hay) ma dzva da guli wa. 29 Tsa Da da ta
vliha ta hey ya, malaghumala tainda sanlaha. Had
mndu dza’a lavintd hlapta har) ma dzva Da da wa.
30 Agni nda Da da n4, ka skwa turtuk nni,» ka’a nda
har.

31Lagha la Yahuda ka hlsglafta pala na zlartsay.
32 Ka Yesu nda hey mantsa: «Wya nda ndsgha
slna dinadina si da Da da magaghuna yu, ta ghaya
wati ta kuma kuni ta zlertsa i'i na?» ka’a nda

han. 33 Ka han) mantsa: «Ta ghana magata gha ta
skwi dina a ta zlertsa pni ta kagha wu, ta ghaya
val kwarakwara gha. Kagha ta nzakway ka mnda
sala n4, ta gra ghena gha ka nda Lazglafta,» ka la
Yahuda nda tsi. 3¢ Ka Yesu nda har) mantsa: «Vinda
a ma deftera zlaha ghuni ma vla mnay Lazglafta

kazlay: Kaghuni nd, “lazglaftaha” kuni* ko’a kay
ra? 35Nda sna mu kazlay: Had mndu dza’a lavinta
hardinta skwi nda vinda ma deftera Lazglafta wu
ko’a. Tsaw lazglaftaha kuni ka Lazglafta tsanafta
hgu ta mnduha ta mno tsi ta gwadani ya tay). 36 T'i,
Da ta zbapta 1'i, ka ghunigihata ta ghona hadik,
waka kuni dza’a mnay kazlay: Ta kwarakwara
ka ko’a kabga mnay da kazlay: Zwarna Lazglafta
yu ko’a? 37 Ka slna Da da a ta mags yu ta nghe
kuni wu, ma zlghaf kuni ta i'i. 38 Ala ka si vani
tsi ta mags yu Kkatsi, der ma zlghaf a kuni ta i’i
wu, zlghafwazlgha a ka tsa slnaha ya, kada grafta
kuni, na snagta ghuni kazlay: Da ta nzaku ma 1,
i ma Da guli ko’a,» ka Yesu nda har. 39 Ta gheana
tsaya ka zbagslta han ta ksafta, ka zadanaghata
tsi rak ta hay. 40 Ka vraglaghuta Yesu ta 6la
ghwa Zurder, ma vla taptanga magay Yuhwana
ta batem na mnduha, ka nzata tsi hada. 41 «Had
mazamzam dar turtuk maga Yuhwana wa. Tsaw
inda skwi ya mna Yuhwana ta ghsya na mndu
na na, manda va tsaya nzakwani, ka ndsghata
mnduha ta sli’adaghata da tsi ta mnay.» 42 Ma tsa
vli ya, nda ndsgha gwal ta zlghafta Yesu.

11

* 10:34 Ngha ta Zabura 82:6.

Mtakwa Lazar

1 Mamu sana mndu ma luwa Betani Lazar
hgani ksaf danwa. Ma tsa luwa ya ta nzakwa

kwaghamani ta nzakway ka i Mari nda Marta.
2 Tsa Mari ya tsa ta pghanaftd urdi ta sola ta
Mgham Yesu ka takaday nda swida ghenani ya.
Zwarnamani tsa Lazar kul dughwanaku ya guli.
3Ka tsghaghata tsa kwaghamani ya ta lwi nja Yesu
kazlay: Mghama da, dughwana a tsa gra gha ya
kay wu ko’a. 4 Ka Yesu mantsa: «Dzata a tsa dangwa
ya ta Lazar wa. Na maranta glakwa mbrakwa
Lazglafta tsa dangwani ya, kada maravata glakwa
Zwarna Lazglafta guli,» ka’a manda snantani ta tsa
gwada ya.

5 Tsaw ta dvay Yesu ta i Marta nda mukumani
nda Lazar. ¢ Tahula tsa snanta Yesu kazlay:
dughwana a Lazar wu kes’a ya, ka magoglata tsi
ta fitik his, ma tsa vli hada tsi ya. 7 Tahula tsa,
«vramavra ta hadika Zudiya,» ka’a nda duhwal-
hani. 8 «Maloma da, kdakwa la Yahuda tsa ta kuma
zlortsa ta kagha nda pala na dzata na, vramavra
ta hadika Zudiya ka ka?» ka duhwalhani nda tsi.
9 Ka Yesu mantsa: «Ghwanpds his a nzemndi ma
vaghu ra. Ka ta mbads gifitik mndu ta mbada n4,
had tuthun, ta dzadzay wu, kabga tsuwadak vli ta
wa irani gifitik. 10 Ala ka girvidik ta mbada mndu
tambada katsi, ta dzadzay tuthun, kabgangha a ta
vli girvidik wu,» ka Yesu nda har). 11 «<Wa a dzadza
hani ta gra mu Lazar, ka la yu da sli’anafta,»
ka’a nda hsy tahula mnatani ta tsa gwada ya.
12 «Mghama da! ka si hani ta dzata ya ni, had dza’a

mbafta ra?» ka duhwalhani nda tsi. 13 Ba va
hani ta dzata kahwathwata ka hahary sizlay nda

na tan. Tsaw ta ghena mtatani mna Yesu ta nani.
14 Ka Yesu Kklinistd ghenani ta hery mantsa: «Nda
mta Lazar tane! 15 Ta rfu yu ta ghana kwala da kul
had hada. Dina tsaya ka na ghuni, ya fafta ghuni
ta ghay ta I'i. Mbadma slanaghata ndana tama,»
ka’a nda her). 16 «Mbadma amu guli, ka dza’a mu
rwuta kawadaga nda tsi,» ka Tuma ta hgs lu ka
mbuhwali nda pdakwa duhwalha.

Yesu hafu

17 Ta lagha Yesu nd, mafwada fitika Lazar tsa
ma hadik manda padamta. 18 Tsa luwa Betani
ya, malaghumala a ka meli hksn nzakwani nda
luwa Ursalima wa. 19 Nda ndsgha la Yahuda
ta sli’adaghata da zgwanta i Marta nda Mari, ta
ghana mtatd zwanama tar. 20 Manda snarnta Marta
kazlay: Wa’a Yesu ta sagha ko’a, ka labs tsi da
guyay ta tvi, ta nzutd nzakwani Mari mintgha.
21 Ka Marta nda Yesu mantsa: «Mghama da! Ka
ma hadna ka katsi na, ma mta a zwarnama da wa.
22 Tsaw der nda vanana na, nda sna yu kazlay:
Inda skwi dza’a ka dawarnta da Lazglafta nd, dza’a
tsuw’aghaf tsu’a Lazglafta ta wani ka’a,» ka Marta
nda Yesu. 23 Ka Yesu mantsa: «Dza’a sli'agapsli’a
zwarnama gha ma mtaku,» ka’a nda tsi. 24 «<Nda sna
yu mantsa kazlay: Dza’a sli'agapsli'a ma mtaku
badu kdakwa ghoya hadik ko’a,» ka Marta nda

tsi. 2> Ka Yesu nda tsi mantsa: «I'i tsa mndu ta
sli'aganaptad gwal nda rwa na nzsglata tarn nda

hafu ya. Mndu ta zlghaftd i’i der mtumta tsi, dza’a

nzanza nda hafu. 26 Der wati ma mndu ka ta
ndiri tsi ta zlghafta i'i had dza’a mtuta dekdek wa.

Zlghafzlghaka tatsa?» ka Yesundatsi. 27Ka Marta

nda tsi mantsa: «Anni mghama da, zlghafzlgha yu
kazlay: Kagha n4, Kristi Zwarna Lazglafta ya dza’a
saha ta ghana hadik ka,» ka’a nda tsi.

Tawa Yesu ta ghana mta ta Lazar

28 Mnatani ta tsa gwada ya, ka sli’afta tsi ka
laghwi mnanata mukumani Mari makdekmakdek
kazlay: Wa’a tsa mndu ta taghamata skwi ya
kay hadna ta gvala kagha, ka’a. 29 Na gi snanta
Mari mantsa ya, gi brahwat sli’afta, ka hwaya
slanaghata Yesu. 30 Tsaw ta lams a Yesu da luwa
karaku wu, tata nzaku ma tsa vla guyakwa tay
nda Marta ya. 31 Nghay tsa la Yahuda ta nzaku ma
haga ta 16a nuduf na Mari ta tsa gi sli’aftani brah-
wat Kka sli'i dzibil ya, ka hay) mantsa: Ya sli’ani da
taw ta kulu tsa, ka hay ka sabi mistani. 32 «Mghama
da! Ka ma hadna ka nd, ma mta a zwarama da
wu,» Ka Mari zlambatd ma ghuva Yesu ngharnor tsi
manda bhadaghatanidatsavlindatsiya. 33 Nghay
Yesu ta Mari ta taw, nda tsa la Yahuda ta labs
mistani ya tani, ka lagha tsi ta nyudufa Yesu ka
kbanafta. 34 «Ga padamta kuni na?» ka’a nda han.
«Mghama da! Sawi nghanata 6a,» ka her) nda tsi.
35 Ka mbazs Yesu ta ima taw. 36 «Nghawa ko’a ta
dvay ba!» ka la Yahuda ta ghenani. 37 «Tsatsi ta
mbanafta ghulpata mndu kay guli n4, laviy a ta
pyafta Lazar ma ja kwal kul mtuta ra,» ka sanlaha
mataba tar.

Vranamta Yesu ta hafu ma Lazar
38 Ka laglagha tsi ta nudufa Yesu. Ka sli’afta tsi
ka lagha ta kulu. Sana galigha ya fuy lu ta klam
ta wani. 39 «Tanjwalaghwa ya klam ta wani ya,»
ka Yesu. «Mghama da! Nda ghada zi’atani, kabga

ma fwada fitikani na manda padamta,» ka Marta,
mukumani ma tsa mndu nda mta ya. 40 «Mnagha a
yu kazlay: Ka zlghafzlgha ka na, dza’a nda ngha
ka ta mbrakwa Lazglafta ko’a kay ra?» ka Yesu
nda tsi. 41 Ka tanwalaghutd hay) ta tsa klam ya. Ka
nghadafta Yesu nda ta luwa, ka’a mantsa: «Da!
Ta rfay yu ta kagha, kabga ta zlghafzlgha ka ta
tawa da. 42 Nda sna yu kazlay: Ta gdagda ka ta zl-
ghidiftawa da ke’a. Nziya nza tsind, yana mnduha
ta widifta na ta mna yu, kada zlghafta hey,» ka’a.
43 Tahula mnatani ta tsa gwada ya, ka’a nda Iwi
dagaladagala mantsa: «Lazar! Sabsa,» ka’a. 44 Ka
sabatsa Lazar sinda mta yanda slahwata sslahani
nda dzvuhani, nda patak ma kuma. «Paligwapala,
ka mbada tsi ta mbada,» ka Yesu nda har.

Baray mghamha ta vgha na dzatd Yesu
Mat 26:1-5, Mak 14:1-2, Luk 22:1-2
45 Mataba tsa la Yahuda si ta lagha da zgwa
Mari ya na, nda ndegha sanlaha ta zlghafta Yesu
ngharner hay) ta skwi maga tsi. 46Ka sli’aftd sanlaha
mataba tay, ka laghwi slanaghata la Farisa, ka
rusanaftd skwi maga Yesu ta herj. 47 Lagha la
mali ta ghana gwal dra skwi na Lazglafta nda la
Farisa, ka tskanata gwal tsa guma. Ka hary mantsa:
«Dagala mazamzaom ta mags tsa mndu ya, waka
mu dza’a magay na? 48 Ka zlanazla mu ka va
magayni katsi n4a, dza’a sli'aghuslia mnduha da
zlghafta tsatsi, na saghala Ruma da zadanata haga
Lazglafta nda mndsra amu tani,» ka hay. 49 Ka
Kayifa ta nzakway tekw mataba la mali ta gheana
la Yahuda, ya zbap lu ka mali ta ghena gwal dra
skwinaLazglafta ma tsa vaku ya, nda hsery mantsa:

«Kaghuni wa, had skwi snar kuni wa. 50 Had kuni
tandanura? Dray mtuta mndu turtuk da manaka
mnduha, kaya dza’a zadanata lu ta mndsra mndu
nekwnekw,» ka’a.

51 Tsaw tsa gwada mns tsi ya nd, nda dvayni a
wa. Ma val tsa nzakwani ka mali ta ghana gwal
dra skwi na Lazglafta ya na, ka mnuta tsi kazlay:
Dza’a mtumta Yesu da mnaka la Yahuda ks’a. 52Na
la Yahuda nda ghena tar) a wu, nda nza guli na
tskanata inda zwana Lazglafta ta widata vgha.

53 Daga badu tsa ka dzraftd hay ta wi na dzata
Yesu. 54 Tsaya kwal Yesu margslta vghani bagluwa
mataba la Yahuda. Ka sli’afta tsi kalaghwi da sana
luwa ta hgs lu ka Ifrayim ndusa nda wa mtak. Ka
nzata tsi hada kawadaga nda duhwalhani.

55 Ka ndusakta fitika skalay la Yahuda ta Pak.
Ma kdaku tsa fitika skalu ya, ka sli'adaghata
ndsghata mnduha tsa hadik ya da luwa Ursalima,
na ghubintd vgha tan. 56 «Ta ndans kuni n4, dza’a
saghasa da vla skalu re, ari saghata a wa na?» ka
han) mataba tan, ka zba Yesu. 57 Tsaw si mnumna
la mali ta ghsna gwal dra skwi yja Lazglafta nda la
Farisa kazlay: Ka wa mndu da snantd vli hada tsi
ya na, ka mna tsi yja ksafta, ka harn.

12

Pghafta Mari ta urdi ta sala Yesu
Mat 26:6-13, Mak 14:3-9
1 Ta pdakwa fitik mku’ ka maga skala Pak, ka
Lagha Yesu da luwa Betani, ma tsa luwa ta nzaku
Lazar, tsa mndu sli’aganap tsi ma mtaku ya kay.
2 Ka danatd lu ta skwa zay hada, ka dgs Marta.

Tekw tsa Lazar ya mataba tsa mnduha ta nzata
na za skwa zay kawadaga nda Yesu ya. 3 Ka klafta
Mari ta hwaraka urda sana fu ta hgslu ka Nar, nda
bla dzvani, ka rita litir. Ka pghs tsi ta sala Yesu,
ka takaday nda swida ghsnani. Ka vertikanafta tsa
urdi ya ta vli ma inda tsa haga ya. ¢ Ka Zudas
Iskaryut zwana Simur), ta nzakway tekw mataba
duhwalha Yesu ta dza’a skwapta ya mantsa: 5 «Had
lusita skwapta na Urdina ka tseda vagha mnduha

hkon dsrmok™ ka daganafta gwal ka pdura?» ka’a.
6Varda gwada ta la pdu a gwads tsi wa. Varda tsatsi
nd, ghali ya kabga ta dza’a tsatsi nda kla’ata tsa
skwi ta tske lu ma zlibi da tsi ya. 7 Ama ka Yesu
mantsa: «Zlanazla! Ka fata tsi pa badu pada i'i.
8 Gwal pdu n4, tavata kaghuni hahar. I'i, nzata a
yu tavata kaghuni na dekdek wu,» ka’a.

Mal dzata Lazar, ka gwal dra skwina Lazglafta
9 Snapta ndsghata la Yahuda kazlay: Wa’a
Yesu ma Betani ke’a, ka sli'adaghata heay. Tsa
sli'adaghata sli’adagha hay ya n4d, ta ghena gwada
ta Yesunda gherani a wu, ta kumay hay) ta nghanta
tsa Lazar sli’aganap Yesu mataba gwal nda rwa
ya guli. 10 «Dzatd Lazar guli!» ka la mali ta ghana
gwal dra skwi na Lazglafta kurata, 11 kabga nda
ndsgha la Yahuda ta sli’apta mataba tar ka laghwi
da zlghafta Yesu ta ghana gwada ta Lazar.

Lama Yesu da luwa Ursalima
Mat21:1-11, Mak 11:1-11, Luk 19:28-40

12 Gamahtsimani, ka snantda dsmga ta
sli'adaghata da tsa vla skalu ya kazlay: Wa’a

* 12:5 Ngha ta Yuhwana 6:7.

Yesu ta sagha da Ursalima ko’a. 13 Ka 6al hary
ta sluhwa zlizlam ka dza’a da guyay ta tvi. Ka
han mantsa: «pa Lazglafta glaku! Ka tfanaghatfa
Lazglafta ta wita mndu ta sagha nda hga Mgham.
Ka tfanaghatfa Lazglafta ta wi ta Mghama la
Isra’ila,» ka hay ka hla wi. 14 Manda ya nda vinda,
ka mutsafta Yesu ta zwarna kdih, ka laf tsi tida.
15 «Ma zlor) kuni ta zlery mnduha ma luwa Ursal-
ima,
wa’a Mghama ghuni ta sagha
ta zwana kdiht,» ka’a.
16 Inda tsa skwiha ta magaku ya nd, ta sna a
duhwalhani ta klata ghesnani karaku wa. Tahula
kapanafta lu ta Yesu ma glakwani, ka havakta hay
kazlay: Ta ghana tsatsi vindafta lu ta tsa skwi ya
ko’a, ka sagha tsa skwi mna lu ma gwada Lazglafta
ya magata manda va tsaya guli, ta ghana Yesu.
17Ka rusu inda tsa mnduha si kawadaga nda Yesu
ya ta skwi ngharn heary, ma fitika sli'aganaptani
ta Lazar ma kulu, mataba gwal nda rwa ya.
18 Tsaya ksl mnduha ka sli'adaghata da guyay
kabga snagta tay ta tsa mazemzem maga tsi ya.
19 «A had sana skwi dza’a magata mu ya na! Ng-
hawa 6a ta inda mnduha ta dza’a mistani,» ka la
Farisa mataba tay.

Maganata slna ta Yesu, ka dza’a mistani

20 Mamu la Greki mataba tsa gwal ta
sli'adaghata da Ursalima na tsal6u da Lazglafta
ma tsa fitika skalu ya. 21 Ka har) mantsa: «Mghama
da! Ta kumay nni ta guyata nda Yesu,» ka hay

T 12:15 NghataZakari9:9. ¥ 12:20 Ngha ta Yuhwana 7:35.

nda Filip ta nzakway ka mnda luwa Betsayda ta
hadika Galili. 22 Ka laghu Filip mnanatd Andre, ka
sli'aftd hary) kawadaga ka laghwi mnanatd Yesu.
23 Ka Yesu nda her) mantsa: «Nda maga fitik dza’a
kal 1u ka kapanaftd Zwayna mndu ma glakwani.
24 Kahwathwata ka yu ta mnaghunata, ndlengw
manda va tsaya ta nzata hya nimaya ka dadam
a tsi da hadik ka rwutani. Ka rwurwa tsi, dza’a
yaf ya dagala. 25 Mndu ta dva ghsnani nd, dza’a
zadinzada. Ala, ka malaghumala dvafta tsa mndu
ya ta Lazglafta ka skwiha ma ghsna hadik katsi,
dza’a nzulananzula tsa mndu ya ta hafani pa
kdekedzer. 26 Kata kumay mndu ta magihata slna
na, ka sawi tsi mista da, ma tsa vli dza’a nzata i’'i
ya, hada dza’a nzata tsa mndu ta magihata slna
da ya guli. Ka ta magihamaga mndu ta slna, dza’a
planafyla Da da ta tsa mndu ya,» ka’a nda han.

Mnay Yesu ta gwada ta dza’ani mtaku

27 Ka Yesu mantsa: «Ndanana nd, wana nda tsa
nudufa da. Sna a yu ta skwi na mnay da wa.
Da! Klapkla ta i'i ma na ghuya dapwa na ka
yu, tsaw ta gheana tsa ghuya danwa ya kls yu ka
saha ta ghena hadik da ghuyay kay guli. 28 Da!
Maranmara ta glakwa gha,» ka’a. «Ghadaghadayu ta
mararnta glakwa da, dza’a kday yu ta maray guli,»
ka lwi gwadagata daga ta luwa. 29 «Luwa ya ta
nozlata,» ka demga ta snay. «Duhwalha Lazglafta
ya ta gwadganata,» ka sanlaha. 30 Ama ka Yesu
mantsa: «Tsalwita gwadagatayand, kanadaawa,
ka npa ghuni gwadagata tsi. 31 Ndanana tama, nda
maga fitika tsanaghatd guma ta na ghena hadik
na. Ndanana dza’a wudidinta lu ta mghama na

ghoana hadik na. 32 I'i, badu kapadifta$ lu ta na
ghona hadik ya, dza’a tdaktdak yu ta inda mnduha
da i’i,» ka’a. 33 Tvi ko’a dza’a mtaku ta mns tsi
ma tsa gwadani ya. 34 «Dza’a nzata rja kdekedzery
Kristi, ka anni taghafta ma deftera zlahu na, waka
kagha tama ta mnay kazlay: Dza’a kapanafkapa
lu ta Zwana mndu ko’a. Wa tsa Zwarna mndu ya?»
ka tsa demga ya. 35 Ka Yesu mantsa: «Ta bats
nzda tsuwadak karaku mataba ghuni. Tatake’a

tsuwadak na na, Mbadawambada ta mbada ma
tsuwadak, yaha vli da kuzaghunaghata. Mndu ta
mbada ma grum n4, sna a ta vli ta dza’a tsi wa.
36Zlghafwazlgha ta tsuwadak ta da kaghuni tsina,
kada nzakwa kuni ka zwana tsuwadak,» ka’a nda
han. Gwadata Yesu ta tsa gwada ya, ka laghu tsi ka
zaghuta di’in) nda han, ka difaghuta.

Kwalaghuta la Yahuda ta zlghafta Yesu

37 Kulam nda tsa mazemzsmha mamaga tsi ta
wa ira tan ya, ka kwalaghuta hen ta zlghafta.
38 Mantsa ya dza’a kal tsi ka nzakway tab6 ta gwada
manda ya mna anabi Isaya kazlay:
«Mghama da, wa ta zlghaftd gwada ya gwada 1ni?
Wa maranan Mgham Lazglafta ta mbrakwani™?»
39 Skwi kwal heryy zlghafta nd, wya tsi ka Isaya
mnata guli:
40 «Lazglafta ta ghulpintd ira tap,
ka tenanafta ghoaya tar,
na kwala tay nghanta nda ira tay,

nakwala tay tsatsafta da mbadakta hay ta vgha tva
I'i

§ 12:32 Ngha ta Yuhwana 3:14. * 12:38 Ngha ta Isaya 53:1.

na mbanafta da ta hayT ko’a,» ka Lazglafta.
41 Ma tsa fitika nghangta Isaya ta glakwa Yesu ka

mno tsi ta gwada ta ghenanit ya, mnata tsi ta tsa
gwada ya. 42 Ma va tsaya na, mamu ndaghata la
mali ta ghena la Yahuda ta zlghafta Yesu. Ama
ka kwalaghutd hary) ta maranta ghena tar, kabga
zlaya gwada da la Farisa, da talinta lu ta hsr) ma
haga tagha skwa tan. 43 Malaghumala dvafta targ
ta ghubu da mnduha ka ya da Lazglafta.

Yesu nd, tsuwadak ya

44 Ka Yesu klantd lwi mantsa: «Mndu ta zlghafta
ya zlghaf tsi. 45 Mndu nda ngha ta i’i, nda ngha
ta mndu ta ghunigihata. 46Ti nd, tsuwadak yu,
ka saha yu ta gheana hadik kada kwala mndu ta
zlghaftdi'i da nzata ma grum. 47 Ka nda sna mndu
ta gwada mna yu, ka kwalaghuta tsi ta maga slna
nda tsi katsi, i'i a dza’a tsa guma ta ghenani wu,
kabga sa a yu ta ghena hadik pa tsa guma wu,
sasa yu na mba mnduha ta ghsna hadik. 48 Mndu
ta vzidta ka kwalaghuta tsi ta zlghafta gwada da,
dza’a tsanaghatsa lu ta guma. Tsa gwadaha gwada
yu ya dza’a tsanaghata guma badu kdakwa ghana
hadik. 499T'i n4, gaghar gaghana da a ta gwada yu ta
gwada wa. Tsa Da ta ghunigihata ya ta mnihata
gwada na gwaday da, nda ya ya ta taghay da na
mnduha. 59 Nda sna yu kazlay: Skwi ta mnas tsin4,
ta vlay ta hafu na kdekedzer ko’a. Inda skwiha ta
mns yu nd, manda va skwi mniha Da da ta mna
yu,» ka’a.

T 12:40 Nghatalsaya 6:9-10. ¥ 12:41 Ngha ta Isaya 6:1.

Mbazanata Yesu ta sala duhwalhani

1Ta kdavakta fitik lu, gamahtsimani dza’a skala
lu ta skala Pak. Nda sna Yesu kazlay: Saghasa
fitik dza’a kel tsi ka zlanata na ghena hadik na, ka
laghu da Da ke’a. Dvudva tsatsi ta gwal ta zlghafta
ma na gheya hadik na, had kdavakta dvutani ta
hap wa. 2Ka zs Yesu ta skwa zay nda duhwalhani
gahawu. Nziya nza tsi, ghadaghada halaway ta
hbuta Zudas zwana Simur Iskaryut na skwapta
Yesu. 3 Nda sna Yesu ka ghanani kazlay: Sa daga
da Lazglafta yu, dza’a vru da Lazglafta yu ko’a.
Nda sna guli kazlay: Fanamfa Lazglafta ta inda

skwi ma dzvani ks’a. 4 Ka sli’avatd tsi ma tsa vla
za skwi ya, ka sudata tsi ta lgutani, ka klafta tsi ta

ira gwada ka hbivta misti. > Ka tamta tsi ta imi
ma glifiy, ka mbambazs tsi ta ssla duhwalhani.
Ka ta takad tsi nda tsa ira gwada hbiv tsi misti
ya kay. 6 Ka lagha tsi ta Simur Piyer. Ka Simur
Piyer mantsa: «Mghama da! Kagha na, na mbaza
sala da!» ka’a nda tsi. 7 «Ta kda a snanta gha ta na
skwi ta mags yu na karaku wu, dza’a nda sna ka
dazlay,» ka Yesu nda tsi. & «Kadzenkadzer, hadka ta
walantd mbaza ssla da wu,» ka Piyer nda tsi. «Ka
mbazagha a yu ta sela gha wu, had ima gha ma i’i
wu,» ka Yesu nda tsi. 9 Ka’a mantsa: «Mghama da!
Selaha da kwenkwerny a dza’a ka mbazihata tama
wu, nda dzvuha da nda ghana da tani,» ka Simur
Piyer nda tsi. 19Ka Yesu mantsa: «kanda mbazam-
baza mndu, had ta zbagslta mbaza wa. Ba sslaha
kwenkwery dza’a mbambazanaghuta tsi, kabga
tsuwedaka vghani. Tsuwedaka vgha ghuni, tsaw

kaghuni demdem a wu,» ka Yesu nda tsi. 11 Nda
sna Yesu ta mndu dza’a skwapta, tsaya kel tsi ka
mnay kazlay: Kaghuni demdem a tsuwedaka wu
ko'a ya.

12 Tahula mbambazanatani ta sslaha tar, ka
sudglavata tsi ta lgutani, ka nzsgladata ka zogslta
skwi. Ka’a nda hay) mantsa: «Nda sna kuni ta tsa
skwi mags yu na ghuni ya ra? 13 “Mndu ta tagha
skwi” nanni ka, “mghama yni” ka, ka kuni ta hga
I'i. Ta npa ghuni tsaya, manda va tsaya yu. 14 Ka
si 1l ta nzakway ka mgham, mndu ta tagha skwi
pa mndu, mbaza ghuna mbaza yu ta ssla ya ni,
kaghuni guli na mbazay ghuni mantsa ta ya sani
nda sani. 15 Maraghunatd tsaya maraghuna yu,
na magay kaghuni guli manda tsa magaghuna yu
ya. 16 Kahwathwata ka yu ta mnaghunata, had
kwalva ta malaghutd mghamani wu, had mnda
ghunay guli ta malaghuta mndu ta ghunafta wa.
17Kanda sna kuni ta tsaya, dza’a rfu kuni kata ma-
gay kuni ta slna nda tsi. 18 Nda kaghuni demdem
a ta gwada yu ta tsa gwada ya wu, nda sna yu ta
gwal zabap yu. Tsa gwada nda vinda ma defteri
ya nd, dina ka magatani mantsa. “Mndu ta zs 1ni
ta skwa zay kawadaga nda tsi ta lidista.™” 19 Ka yu
ta mnaghunata daga ndanana ma kdaku skwi ka
slata. Mantsa tama ka slasla skwi ya, na zlghafta
ghuni kazlay: “I'i n4, i’i ya” ko’a. 20 Kahwathwata
ka yu ta mnaghunata, ka tsuwaftsu’a mndu ta
mndu dza’a ghunafta yu katsi na, i'i tsu’af tsi.
Ka tsuw’aftsu’a tsi ta i'i, tsw’aftsu’a guli ta mndu ta
ghunigihata,» ka’a.

* 13:18 Ngha ta Zabura 41:10.

Sli'a Zudas skwapta Yesu
Mat 26:20-25, Mak 14:17-21, Luk 22:21-23

21 Tahula kdinta Yesu ta mana tsa gwadaha
ya, ka ghudzavafta nudufani, ka’a mantsa: «Kah-
wathwata ka yu ta mnaghunata, mamu sani ma
kaghuni dza’a skwapta 1'i,» ka’a mnananta har
baz. 22 Ghurghurghur, ka duhwalhani ka nanagha
vgha tan. Sew sna a hay ka ta wa ta mna tsi wa.
23 Tsaw sani turtuk mataba duhwalhani, tsa ta
mams Yesu ya, tavata Yesu nzanavata tsi. 24 «Wa
na mndu ta gwads ka ta ghsnani na na? ka ka
dawanta da tsi ba?» ka Simur Piyer nda tsi nda
dzvu. 25 Mantsa ya tama, «Waya ni mghama da,»
ka tsa duhwal ya fadaghata ghay da ghuva Yesu
ka daway. 26 Ka Yesu mantsa: «Tsa mndu dza’a
ni'agafta yu ta ndurzla dafa ka vlayta ya nd, vani
tsaya,» ka’a nda tsi. Ka ni’agafta tsi ta ndurzla
dafa ka vlanta Zudas zwarna Simury Iskaryut. 27 Na
gi tsa zlghafta Zudas ta tsa ndurzla dafa ya, gi
lama halaway dida tsa. «Maga misimmisim ta skwi
ta kums ka ta magay,» ka Yesu nda tsi. 28 Had
mndu dor ka turtuk mataba tsa gwal ta nzata ka za
skwi ya nda sna ka kabgawu ksl tsi ka mnay ani
mantsa wa. 29Zlah la skwaktd skwiya za skalu, ka
la valanta skwi ta gwal ka pdu a ka Yesu nda tsi,
ka sanlaha ta ndanay, kabga da Zudas zliba tska
skwa tag. 30 Na zlghafta Zudas ta tsa ndurzla dafa
ya, ka gi sabo tsi dzibil. Rvidik vli ta tsa luwa ya.

Dvuwadva ta vgha ghuni
31Tahula saghwa Zudas dzibil, ka Yesu mantsa:
«Ndana na planafta lu ta Zwana mndu. Ka nlanafta
lu ta Lazglafta guli nda ma tsatsi. 32 Ka nda ma

tsatsi zlagiginta Lazglafta ta glakwani ya, dza’a
mariginmara ma varda tsatsi ta glakwa zwar guli,
dza’a gi magay ndana ndana. 33 Zwana da, ta
bats yeya nzda da kawadaga nda kaghuni, dza’a
zbay kuni ta i'i. Manda va ya mnana yu ta la
Yahuda kazlay: Laviy a kuni ta bhata ma vli ta
dza’a yuwu ks’a ya, manda tsaya ta mnaghunarnta
yu ta kaghuni guli ndana. 3¢ Wana lfida zlahu ta
vlaghunata yu. Dvuwadva ta vgha ghuni sani nda
sani. Manda va ya dvuiita kaghuniya, dvuwadva
kaghuni guli ta vgha ghuni sani nda sani. 35 Ka ta
dvudva kuni ta vgha ghuni sani nda sani katsi, ta
tsaya dza’a snaynta mnduha kazlay: Duhwalha da
kuni ks’a,» ka’a.

Mnay Yesu ta krughuva Piyer
Mat 26:31-35, Mak 14:27-31, Luk 22:31-34
36 Ka Piyer mantsa: «Mghama da! dza’a diga ka

na?» ka’a nda tsi. «Lavin) a ka ta bhata da tsa vli ta
dza’a yu ya ndanana wu, dazlay ya, dza’a bhatha
ka mista da,» ka Yesu nda tsi. 37 Ka Piyer mantsa:
«Mghama da! kabgawu dza’a kwal yu lavinta bhata
mista gha ndana na? Dar nja dzata i'i tsi, fafa yu ta
vgha dakarnagha,» ka’anda tsi. 38 Ka Yesu mantsa:
«vVa kahwathwata, fafa ka ta vgha gha na da ra?
Kahwathwata ka yu ta mnaghata, ma kdaku vazak
wahata nd, hkan ssla dza’a mnata ka kazlay: Sna a
yu ta na mndu na wu, ke’a nda i’i,» ka’a.

14

Nda ma Yesutvadza'a da Da
1 Ka Yesu nda duhwalhani kay guli mantsa:
«Yaha yjudufa ghuni da tdu, fafwafa ta ghana ghuni

ta Lazglafta fafkuni guli ta ghsna ghunitai’i. 2Nda
ndsgha vla nzaku ma hsga ga Da da, ka ma had
tsi mantsa wu, ma mnaghunamna yu. Dza’a nda
sli’a yu da payaghunata vli. 3 Tahula laghwa da
ka payaghunata vli, dza’a vragavra yu, nja hlay da
ta kaghuni tavata i'i. Na mutsafta kaghuni guli ta
nzaku ma vli dza’a nzata i’i, ka’a. 4 Wya nda sna
kaghuni ta vli ta dza’a yu, nda sna kuni ta tvi guli,»
ka’a. > Ka Tuma mantsa: «Mghama da, sna a ni ta
vli ta dza’a ka wu, waka anni dza’a snanta tvi?»
ka’a nda tsi. 6 Ka Yesu nda tsi mantsa: «I'i tvi, i'i
kahwathwata, i’i hafu. Had mndu dza’a lavinpta
lami da haga ga Da, ka nza a tsi nda tvei'i wa. 7Ka
nda sna kuni ta 1'i dza’a nda sna kuni guli ta Da
da. Ndanana nd, nda sna kuni, nda ngha kaghuni
guli,» ka’a nda tsi.

8 Ka Filip mantsa: «Mghama da! Marannamara ta
tsa Da ya, ka zdafta nudufa nni,» ka’a nda tsi. 9Ka
Yesu nda tsi mantsa: «Nda kda fitika da kawadaga
nda kaghuni Filip n4, ta sna a ka ta i'i ra? Ka
nda ngha mndu ta i'i n4, nda ngha ta Da. Waka
ka dza’a mnay kazlay: Marannamara ta Da ko’a
na? 10 Zlghaf a ka kazlay: Ta nzaku ma Da i1,
Da guli ta nzaku ma i’i ke’a ra? Nana gwadaha ta
mnaghunata yu na na, ma ghar]a da a ta kla’ata
yu wa. Tsa Da ta nzaku ma i'i ya ta maga tsa
slnaha ya. 11 Fafwa fa ta ghana ghuni ta skwi ta
mnaghunata yu kazlay: I'i ta nzaku ma Da, Da guli
ta nzakuma i'i ke’a ya. Fafwafa ta ghaya ghuni dor
ta ghaspatsa slnaha yeya tsi. 12 Kahwathwata ka yu
ta mnaghunata, mndu ta zlghafta i’i, dza’a magay
tsatsi guli ta slna ta mags yu. Dza’a magay ka

malaghuta kabga nda sli’a i’i da Da da. 13 Mantsa
tama, inda skwi dza’a kuni dawanta nda hga da,
dza’a magay yu, kada mararnta Da ta glakwaninda
ma zway). 14Ka dawarndawa kuni ta sana skwi nda
hga da, dza’a magay yu,» ka’a.

Dza’a ghunaga ghuna Da ta Sulkum nda ghuba

15 «Ka dvudva kuni ta i’i, dza’a snasna kuni ta
zlahuha da. 16Ti, dza’a daway yu da Da ta sana
mndu na ghunsgaghunatani na nzatani ya dekdek
kawadaga nda kaghuni na kata kaghuni. 17 Tsa
mndu ya nd, Sulkuma kliginta kahwathwata ya.
Lavinp a mndu ma ghana hadik ta tsu’afta wa.
Lavin a hey) ta snanta guli wa. Kaghuni nda sna
kaghuni, kabga ta gdata kawadaga nda kaghuni,
dza’a gdavagda na dekdek ma njudufa ghuni. 18 I’i,
zlaghunata a yu manda zwana tawakri wu, dza’a
vragaghavra yu da kaghuni. 19 Ta 6ats nzda da, ng-
hantaa mnduha ma ghsnahadik tai'iwa. Kaghuni
ya, dza’a nda ngha kuni ta i'i, kabga ta nzakw nda
hafui’i,dza’anzata nda hafu kaghuni guli. 20Badu
tsaya dza’a snanta kuni kazlay: Ta nzaku ma Da
I'l, ta nzaku ma 1'i kaghuni, i’'i guli ta nzaku ma
kaghuni yu kv’a.

21 «Kananana mndu ta zlahuha da ka snata, tsaya

mndu ta dvuta i'i. Dza'a dvudva Da da ta tsa
mndu ta dvutd i'i ya. I'i guli dza’a dvudva yu na

maranarnta da ta nzakwa da,» ka’a.

22 «Kinawu ka kagha dza’a maravata da anni, kul
maravata ka da mnduha ta gheya hadik na?» ka
Zuda, Zudas Iskaryut ya a wa. 23 Ka Yesu nda tsi
mantsa: «Ka dvudva mndu ta i'i, dza’a nanarna ta
gwada da, dza’a dvudva Da da ta tsatsi guli. Na

sagha nni nda Da da tani na nzakwa nni ga tar.
24 Ka dvu a mndu ta i'i wu katsi, nana a ta gwada
da wu, nana gwada ta mnaghunata yu ta sns kuni
na nd, kla a ma gheypa da a yu wu, tsa Da da ta
ghunigihata ya ta mnihata.

25 «Mnaghunamna yu ta tsaya ta wana yu
kawadaga nda kaghuni na. 26 Tsa mnda kata
mndu dza’a saha ya, Sulkum nda ghuba ya
dza’a ghunagata Da nda hga da. Tsatsi dza’'a
taghaghunafta inda skwi, na havaghunakta inda
gwada managhuna yu.

27 «zdaku ya ta zlaghunanta yu™. Zdakwa da ya
ta vlaghunata yu. Vla a yu pa ghuni manda ya
ta vlo mnduha ma gheaya hadik wa. Yaha yudufa
ghuni da tdu, yaha kuni da zlsr). 28 Nda sna kuni
ta gwada mnaghuna yu kay, “nda sli’a yu, dza’a
vragaghavra yu da kaghuni.” Ka ta dvay kunitai’i
katsind, dza’a rfay kuni ta rfu ta ghana ma snagta
ghuni kazlay: Nda sli'a yu da Da kes’a, kabga mal
Da ka i'i. 29 Wana yu ta mnaghunatd tsa skwiha
ya ndanana ma kdaku har ka slata, kada zlghafta
kuni ta skwi ta mnaghunata yu, slars tsi. 30 Had
gwada ta dagala ta ya mnaghunata da wu, kabga
wya tsa ghwadaka mghama na ghaya hadik na ya
ta sagha. Tsaw lavin a ta nraptd i'i wa. 31 Dina ka
snanta mnduha ta ghana hadik kazlay: Dvudva yu
ta Da ko’a. Inda skwiha ta mags yu guli nd, manda
va ya mniha Da ta maga yu. Sli'afwasli’a hadna
mbadma,» ka’a.

15

* 14:27 Ngha ta Isaya 9:5.

Yesu varda fwa Inabi

1 «1'i varda fwa inabi, Da da mnda hvay. 2Inda
dzva fu ta dzuslafta ta i’i, kul had ta yaku na, ta
tsintsa. Inda dzva fu ta dzuslafta ta i'i ta yaku
guli na, ta sladafslada na sgeglavaghata yakwani.
3 Ghadaghada tsa gwada ta mnaghunata yu ya ta
sladafta kaghuni. 4 Gdavawagda nda ndi’ata vgha
ta I'l manda ndi’ata i’'i nda kaghuni ya. Laviy a
dzva fu ta yafta ka ndi’a a tsi ta dughwarn wa.
Mantsa kaghuni guli, lavir) a kuni ta magata sana
skwi ka gdava a ndi'atd kaghuni ta i'i wa. >Ti
fwa inabi, kaghuni dzvuhani, mndu ta gdavata
ndi’atani ta i'i manda i'i nda tsatsi ya, dza’a yaf
ya tsatsi rgadzeb. Ka had i'i wu, laviy a kuni ta
magata sana skwi wa. 6 Ka gdava a ndi’atda mndu
tai'i na, dza’a wudidin) wuda lu manda dzva fu na
ghwalutani, nahlafta tsa dzvuhaniya, ka pghamta
ma vu, rja drutani. 7 Ka gdavagda ndi’ata kaghuni
taii, ka gdavagda gwada da guli ma kaghuni katsi,
dawawadawa ta inda skwi ta kumes kuni, dza’a
mutsay kuni. 8 Ka rgadzsb ta yafta kuni ta maray
kuni kazlay: Duhwalhani anni keo’a, tsaya dza’a
marantd glakwa Da da. 9 Dvudva i’i ta kaghuni
manda va ya dvu Da da ta i'i ya. Gdavawagda ma
dvutd mnda da. 10 Ka ta snasna kuni ta zlaha da,
dza’a gdavagda kuni ma dvuta mnda da. Manda
tsaya snata i'i ta zlaha Da da, kol i'i ka gdavata ma
dvuta mndani.

11 «Mnaghunamna yu manda va tsaya kada yifafta
rfa da ma kaghuni, na ndsghafta rfa kaghuni guli.
12 Wya zlaha da ta mnaghunata yu, dvuwadva ta
vgha ghuni sani nda sani manda va ya dvu i'i ta
kaghuniya. 13Had sana dvutd mndu ta malaghuta

ta ghapa vlata mndu ta hafani na grahani wa.
14 Ka ta magay kuni ta skwi ta mnaghunata yu
nd, nda nza kuni ka graha da. 15 Hgsgla a yu ta
kaghuni ka kwalvaha wu, kabga sna a kwalva ta
skwi ta mags dayahogani wa. Graha da tahgaiita
kaghuni, kabga inda skwi taghaf yu da Da da n4,
snaghunamsna yu. 16 Kaghuni a ta zbaptd i'i wu,
'l ta zabapta kaghuni, ka faghunaghata slna na
magay, nja yafta ghuni, na gdavata tsa yakwa ghuni
ya. Mantsa tama, dza’a vlaghunavla Da da ta inda
skwi dza’a kuni dawanta nda hga da. 17 Skwi ta
mnaghunata yu nd, ka dvuta kuni ta vgha ghuni
saninda sani,» ka’a.

Kwalaghuta ghana hadik ta i Yesu nda duhwal-
hani
18 Ka Yesu mantsa: «Ka ta husanhusa kuni ta mn-
duha ta na ghsna hadik na katsi, tinal i’i ta husanta
hay ka kaghuni. 19 Ka md na na ghsna hadik na ka
ghuni katsi, ma dza’a dvafdva mnduha ta na ghsna
hadik na ta kaghuni, kabga na tay kuni mazlay.
Zabapzaba yu ta kaghuni, ka hliginta kaghuni
mataba mnduha ta ghana hadik. Ta ka namnduha
ta ghana hadik a kaghuni wu, kal kuni ka husanta
hay. 20 Havakwahava ta gwada mnaghuna yu.
“Malaghumala a kwalva ka Malsmani wa.” Ka
si ghuydipghuya mnduha ta danwa, dza’a ghuyay
har na kaghuni guli. Ka si snasna hoer) ta gwada da,
dza’a snay heay ta na ghuni guli. 21 Ta gwada ta i'i
dza’a maga hay ta tsaya ya ghuni, kabga sna a hay
ta mndu ta ghunigihata wa. 22Ka ma sna a yu wu,
kamahadgwada walar yu ta mnanatd haryywu, ma
had dmakwa tar wa. Ndanana tama, lavgliny a hay

tamnay kazlay: Haddmakwa nniwu ks’awa. 23Ka
ta husanhusa yu ta mndu, ta husaghusa Da da ta tsa
mndu ya guli. 2¢ Ka ma maga a yu mataba tar) ta
slnaha ya kul walagtd sani ma mndu ta magata
wu katsi, ma had dmakwa tar) wa. Ndanana, nda
ngha hary) ta slnaha da, ka husanta yu ta hay nda
Da da tani. 25 Tsaw slasla tsaya mantsa ya, na
nzakwa tsa gwada nda vinda ma deftera zlaha tary
ta mnay kazlay: Ka batbat husanta™ yu ta hon ko'a
ya, manda va tsaya nzakwani.

26 «Tsa mnda kata kaghuni dza’a saha ya,
Sulkum ta Kkliginta kahwathwata ya dza’a saha
daga da Da. Dza’a mnay ta gwada ta i'i. 27 Kaghuni
guli, dza’a mnay kuni ta gwada ta 1'i, kabga
kawadaga kuni nda i'i, daga ka yawu zlrafta mu
ta nzaku,» ka’a.

16

1 Ka Yesu mantsa: «Managhuna mana yu ta tsa
skwiha ya, kada kwala kuni zlanavatd zlghay nda
gudufa ghuni. 2 Dza’a talintala lu ta kaghuni ma
haga tagha skwa la Yahuda. Tsaya ya a vani wu,
ta saghasa fitik dza’a kel mnduha dza’a pslata
kaghuni ka ndanay kazlay: Na skwi maga mu na
nd, magamaga mu ta skwi ta zdsganata Lazglafta
ko’a. 3 Mantsa ya dza’a maga har), kabga sna a hay
ta der Da, dor i'i wu,» ka’a.

Dza’a sasa Sulkum nda ghuba
4Ka’a guli mantsa: «Ka saghasa tsa fitik ya, dza’a
havakhava kuni ta skwiha managhuna yu. Tsaya
ksl yu ka managhunata tsahaya. Ta kawadaga yu

* 15:25 Ngha ta Zabura 35:19, 69:5.

nda kaghuni kwal yu ka mnaghunata daga taytar.
5> Ndanana dza’a da mndu ta ghunigiha yu. Sew
had ya mataba ghuni ta daway kazlay: Dza’a da
wa ka na ke’a wa. 6 Ama ma mnaghunanta da,
ka gurdutd nudufa ghuni. 7 Kahwathwata na skwi
ta mnaghunata yu na. Mal ma na laghwi dza’a
laghu yu na kata ta kaghuni. Ka laghu a yu wu,
sata a tsa mndu dza’a kata kaghuni ya da kaghuni
wa. Kalaghula yu, dza’a ghunsgaghuna ghuna yu.
8 Ka sasa tsi, dza’a mnanamna ta mnduha ta ghana
hadik ta krughuva tay) ta ghsna skwika dmakunda
ya ta ghaya skwi tdukwa, nda ya ta ghena skwi ka
guma. 9 Ta nanay mnduha ta gheana hadik ta ghespa
tan ta ghana skwi ka dmaku, kabga kwala tarn kul
zlghaftd i’i. 10 Ta nanay mnduha ta ghsena hadik ta
ghora tar ta gheya skwi tdukwa, kabga nda sli’a
i da Da, nghaglanta a kuni ta i'i wa. 11 Ta nanay
mnduha ta ghana hadik ta ghana tar) ta ghana skwi
ka guma, kabga nda ghada tsanaghata guma ta
ghwadaka mghama na ghoaya hadik na.

12 «Ta dagala skwi ma na managhunata da, tsaw
lavinta a kuni ta pafta ndana wa. 13 Ka sasa
tsa Sulkum ta mniginta kahwathwata ya, dza’a
snaghunamsna ta inda kahwathwata. Gwada ma
ghopani a dza’a kla’ata tsi ka mnay wa. Inda
skwi dza’a snagta tsi, dza’a tsi mnay, na mnaghu-

natani ta skwi dza’a slaku ta kema, 14 Tsatsi dza’a
marantd glakwa da, kabga skwidaiidza’a tsu’afta

tsi ya mnay ya ghuni. 15Inda skwa Da da n4, na da
ya. Tsaya kol yu ka mnaghunata kazlay: Skwi da
'l dza’a klafta tsi na mnay na ghuni ks’a ya,» ka’a.

Dza’a mbadavafmbada taw ka ghubasu

16 Ka’a guli mantsa: «Ta bets nzda, nghaglanta a
kuni ta i'i wa. Bats nzda guli, dza’a nghaglanngha
kuni ta i’i [kabga nda sli’a yu da Da,]» ka’a. 17 Ka
sanlaha ma duhwalhani mataba hahary hahay
mantsa: «“Ta bets nzda nghaglanta a kuni tai'i wu,
bats nzda guli nd, dza’a nghaglanngha kuni i’i guli.
Nda sli’a yu da Da,” ka’a nd, gwada wu tsa gwada
yata gwadamata tsina?» 18 «“Ta bets nzda” ka’a ya
ni, nu ghay) tsaya ma gwada tama? Sana a amu ta
skwi ta kumes tsi ta mnay wu,» ka har. 19 Daslafta
Yesu ta skwi ta kums har) ta daway da tsi, ka’a nda
han) mantsa: «Ta dadawavusta kuni mataba ghuni
ta ghana skwimnos yu kazlay: Ta bets nzda nghanta
a kuni ta 1'i wu, bats nzda guli, dza’a nghaglay
ngha kuni ta i'i ke’a ya ra? 20 Kahwathwata ka
yu ta mnaghunata, dza’a taway kuni ta taw, dza’a
paday kuni ta ghay, ta rfu mnduha ta ghana hadik
ta rfu. Dza’a gurdaku nudufa ghuni, na nuta tsa
gurdatd nudufa ghuni ya ka rfu. 21 Ka saghasa
fitika dgakwa marakw n4, ta ghuyay ta danwa ta
basay. Na gi yatani ta tsa zway ya, gi zanaptani
ta tsa ghuya danwani ya. Ta rfay ta rfu katakata,
kabga nghantani ta mnda ssla ta saha ta ghena
hadik. 22 Mantsa ya ta 6asa kaghuni ndanana guli.
Tsaw ta dza’a guyaku amu, na rfay ghuni ta rfu.
Had mndu dza’a lavinta klaghuta tsa rfu ya da
kaghuni wa.

23 «Ka saghasa tsa fitik ya, had kaghuni dza’a
dawaynta skwi nda dawa da i'i wa. Kahwath-
wata ka yu ta mnaghunata, dza’a vlaghunavla Da
ta inda skwi. Dza’a kuni dawanta nda hga da.
24 Kulam gwatna had sana skwi ta kds dawarnta

kuni nda hga da wa. Dawawadawa dza’a mutsay
kuni, kada ndsghafta nudufa ghuni da rfu,» ka’a.

Ghubasapta Yesu ta ghana hadik

25Ka’a guli mantsa: «ka mahdihdi mnaghunata
yu ta tsa gwada ya. Dza’a saghasa fitik dza’a kwal
yu mnogslta mantsa na ghuni, na mnaghunarnta
da ta skwi tsidid ta ghsna Da. 26 Ma tsa fitik ya,
kaghuni ka ghena ghuni dza’a dawa skwi da Da
nda hga da, dor maga a i’i ta du’a da tsi na ghuni.
27Varda Da kaghanani nd, ta dvay ta kaghuni kabga
ta dvay kaghunitai’i. Grafgra kaghuni guli kazlay:
I'ina, sa daga da Lazglafta yu ko’a. 28 Sli’af daga da
Dai'i ka saha ta ghsna hadik. Ndanana guli, wana
yu ta sli’afta ta ghana hadik ka vru da Da,» ka’a.

29 Ka duhwalhani mantsa: «Had mahdihdi ma na
tama wa. Wya zlra ka ta kliginta ghsna gwada.

30 Ndanana tama, nda sna ni kazlay: Nda sna ka
ta inda skwi ko’a. Ma kdaku mndu ka dawanta
skwidakagha, nda sna kagha ta skwita kumso tsita
daway. Tsaya kol anni ka zlghafta kazlay: Sa daga
da Lazglafta kagha ke’a,» ka har) nda tsi. 31 Ka Yesu
nda hayy mantsa: «Ndanana zlra kaghuni ta zlghafta
ba? 32 Wya fitik ta sagha, nda ghada va saghani
katok na wutsata ghuni ta vgha, ta kse ya ta tvani
ta kss ya ta tvani, na zlidivata ghuni turtukwa
da. Tsaw kahwathwata n4, turtukwa da a yu wu,
kabga kawadaga nni nda Da. 33 Managhunamana
yu ta inda tsaha ya, kabga na mutsafta ghuni ta
zdakumanzakwa guyatavgha ghunindai’i. Dza’a
ghuyay mnduha ta ghana hadik ta dagywa na ghuni.
Ka nzata kuni drusa. I'i, ghubasapghubasa yu ta
mbrakwa na ghena hadik na,» ka’a.

17

Ndobay Yesu ta dzvu ta ghona duhwalhani

1 Tahula gwadata Yesu ta tsa gwadaha ya, ka
nghadafta tsi nda ta luwa. Ka’a mantsa: «Da, nda
maga fitik! Maranmara ta glakwa zwarna gha na
mararnta zwarna gha guli ta glakwa gha. 2 Vlagvla
ka ta mbraku ta ghsna inda mnda sala, ja vlaytani
ta hafu na kdekedzer ta gwal pgham ka ta hay) ma
dzvani. 3 Hafu na kdekedzen n4, tsaya snanta tan
ta kagha. Kagha verda Lazglafta turtuktuk, nda
snanta tan ta mndu ya ghunaga ka ta nzakway
ka Yesu Kristi. 4 Maranmara yu ta glakwa gha ta
ghayna hadik, kdinkda yu ta magata slna ya vliha
ka na magay. > Ndanana tama Da nd, plidif pla
da kagha manda nzatd nzakwa da si ta kul zlrafta
ghona hadik ya. 6 Snanamsna yu ta hga gha ta
gwal hliginy ka ma gheya hadik ka vlihata ya. Si
ka pa gha hary), ka hlafta ka ta hay ka vlihata. Ka
snatd hay ta gwada gha. "Ndanana na, nda snahary
kazlay: Inda skwi ya vliha ka n4, sagha da kagha
ko’a. 8 Mnanamna yu ta hery) ta gwada ya mniha ka,
tsw’aftsu’a hay). Nda sna hay dar kazlay: Daga da
kagha sagha yu ke’a, zlghafzlgha hary guli kazlay:
Kagha ta ghunigihata ko’a.

9 «Ta ghana hahar ta maga yu ta du’a, maga a yu
ta du’a ta ghaya pdakwa mnduha ma gheaya hadik
wa. Ta ghana hahesrn ta maga yu ta du’a, kabga na
gha her). 10Inda tsaha ta nzakway ka nada ya na,
na gha hay. Inda tsaha ta nzakway ka na gha ya
guli nd, na da hay. Ta maravamara glakwa da ma
har.

11 «Ta had'i’'i ma ghana hadik wa. Hahar) n4, tata
ghana hadik her. Ta dza’a da kagha i'i. Da da,
kagha ta nzakway nda ghuba, nanara ta hary nda
mbrakwa gha. Nda mndsrga tsa mbraku vliha
ka ya, kada nzakwa hasr) ka mndu turtuk manda
nzakwa u ka mnda turtuk ya. 12 Ma tsa nzakwa
da kawadaga nda hary ma ghsana hadik ya na, si ta
nghay yu ta hay) nda mbrakwa gha ya vliha Kka.
Nanana yu ta har), had'ya ta zadavaghuta wu, ba ya
ta nzakway nda fa na zwaduta, na kdintd skwi ya
nda vinda ma defteri yeya ta zadapta. 13 Ndanana
dza’a da kagha yu. Manda tsaya ta mna yu ma na
nzakwa da tata ghsnahadik na, kada ndsghafta rfa
da ma hag. 14 Mnanamna yu ta gwada gha ta har.
Tsaya kal hayy ka husanta mnduha ma gheya hadik,
manda nzakwa 1'1 kul had ka na gheya hadik ya.
15 Ndsba a yu ta dzvu da kagha nja hlapta hsy) ma
ghana hadik wa. Ama nghay yeya dza’a ka ngha
harn da katkata tsa ghwadak ya. 16 Manda nzakwa
1'i kul had ka na ghapa hadik ya nd, manda tsaya
nzata nzakwa hahor), nza a har ka na ghena hadik
wa. 17 Nipna ta hery ka na gha, nda ma kahwath-
wata. Gwada gha na, kahwathwata nzakwani.
18 Manda ya ghunaga kagha ta i'i ta ghsna hadik
ya, I'i guli, ta ghunay yu ta hahay ta ghaya hadik.
19T'i faghafa yu ta ghena da ka na tay, kada nzakwa
hahar guli ka na gha kahwathwata.

20 «Ta ghana na hahesn na yeya a ta maga yu
ta du’a wu, ta magay yu ta du’a guli ta ghana
gwal dza’a zlghafta i'i nda ma gwada targ, 21 kada
nzakwa hay) demdem ka mnda turtuk. Da! Ka
nza har ka yakwa u manda guyata u, kagha ma

mnay mnduha ma ghena hadik kazlay: Kagha ta
ghunigihata ko’a.

22 «I'i, pylanafnla yu ta hay, manda tsa plidifta
kagha ya, kada nzakwa hey ka mndu turtuk,
manda nzakwa u ka mndu turtuk, 23i’i ma haharn,
kagha ma 1'i ya. Manda tsaya dza’a ksl heor ka
nzakway kahwathwata ka mndu turtuk, kada
snanta mnduha ma ghana hadik kazlay: Kagha ta
ghunigihata, dvudva kagha ta hay) manda ya dvu
kaghatai’iguliyaks’a. 24Da! Tssna mnduha vliha
ka na n4, ta kumay yu ta nzakwa tar) ma vli ya
nza i'i, na nghay tay ta glakwa da ya vliha kagha,
kabga dvudva ka ta i'i daga ta kul zlrafta ghena
hadik. 25 Da da! Tudukwa nzakwa kagha, tsaw sna
a mnduha ma ghsna hadik ta kagha wa. I'i, nda
sna yu ta kagha, na hana guli, tsatsaftsatsa hary
kazlay: Kagha ta ghunigihata ks’a. 26 Snanamsna
yu ta kagha ta har, ta dza’a snsglanamsna yu ta
harn, kada nzamta tsa dvu dvaf ka ta i’'i ya ma han,
nanzamta i'i ma hey guli,» ka’a.

18

Ksafta sludziha ta Yesu
Mat 26:47-56, Mak 14:43-50, Luk 22:47-53
1 Tahula kdinta Yesu ta tsa gwadaha ya, ka
sli'afta tsi nda duhwalhani ka laghwi ta bla lika
Sedruy. Mamu sana kwambalu mantsa vli ya, ka
lams tsi dida kawadaga nda hesr. 2 Nda sna tsa
Zudas ta dza’a skwapta ya guli ta tsa vli ya, kabga
snusna Yesu ta lagha da tsa vli ya kawadaga nda
hay. 3 Ka hlanafta la mali ta ghena gwal dra skwi



Yuhwana 18:4 Ixxi Yuhwana 18:12

na Lazglafta, nda la Farisa ta sludziha, nda gwal
ta ngha hoaga Lazglafta, ta Zudas. Ka sli’afta hoay
nda huzla vulu nda huzla vulu, nda pelapela nda
pelapela, nda pinata vu nda pinata vu. Ka lagha
hay datsagamya. 4Mandayanda sna Yesu ta skwi
dza’a slanaghata, ka sli’afta tsi da gema hoar. Ka’a
mantsa: «Wa ta zbs kuni na?» ka’a nda harg. 5Ka
han mantsa: «Yesu mnda la Nazaret ya ta zbs nni,»
ka han nda tsi. «I'i nana,» ka’a nda hary). Ta sladu
tsa Zudas ta dza’a skwapta ya kay tavata har). 6 Na
tsa mnay Yesu nda hoey kazlay: I'i nana ko’a ya,
dom turtuk ka hay) vraghuta nda ga muhul hul, ka
zlambutd hay siy ta hadik. 7 «wa ta zbs kuni ka
kuni ka na?» ka’a dawglanta da har). «Yesu mnda
la Nazaret ya ta zbs ni,» ka har). 8 «vada nana a
ka yu nda kaghuni kay ra! Ka siiita zbs kuni ya
ni, zZlanawa nanaha na tsa, ka laghwa haharg),» ka
Yesu nda har.

9 Kal tsi ka mnay mantsa ya na, na nzakwani
manda va tsa gwada mno tsi kazlay: Had ya dor
turtuk zadanaghu yu mataba gwal ya vliha ka wu
ks’a ya, ya. 10 Mamu kafay da Simur Piyer, ka
tsshagapta tsi ka tsanamta sani ma kwalva mali
ta ghana gwal dra skwi na Lazglafta, ka tsaghuta
slomayani nda ga zeghwi. Malkus hga tsa kwalva
ya. 11Ka Yesumantsa: «Vranamvra ta kafaya gha da
kupakani. Ra a ka say da taleghwa ghuya dawaya
vliha Da da wu ka ka rki na?» ka’a nda Piyer.

Kladaghata la sludzi ta Yesu da Hana
12 Lagha tsa tskata sludziha ya nda mghamha
tar tani, nda la Yahuda ta ngha hoga Lazglafta
ya, ka ksafta Yesu, ka habaghuta har) ta dzvuhani.



Yuhwana 18:13 Ixxii Yuhwana 18:19

13 Ka klaghata karaku da Hana ta nzakway ka
dzidza Kayifa. Tsa Kayifa ya ta nzakway ka mali ta
ghoana gwal dra skwi nja Lazglafta ma tsa vaku ya.
14 Tsa Kayifa ya tsa ta vlantd hidaku ta la Yahuda
kazlay: Dray mtuta mndu turtuk da mnaka mn-
duha, ka ya da zadanata lu ta inda mndsra mndu*
ko’a ya kay.

Duhwala Yesu a yu wu, ka Piyer
Mat 26:69-70, Mak 14:66-68, Luk 22:55-57
15 Ka sli’afta i Piyer nda sna duhwal, ka dza’a
ta hula Yesu ta hula Yesu. Tsa sana duhwal ya
nd, nda sna tsa mali ta ghaya gwal dra skwi na
Lazglafta ya. Ka lams tsi mista Yesu da dabi ma
huda haga ga tsa mali ta ghsna gwal dra skwi na
Lazglafta ya, 16 ta sladaghuta Piyer ma bli ta wat-
gha. Kavragapta va tsaduhwal snar mali ta ghena
gwal dra skwi na Lazglafta ya, da gwadganata
tsa marakw ta ngha watgha ya. Ka hgadamta tsi
ta Piyer. 17 Ka’a nda tsi mantsa: «Tekw a kagha
mataba duhwalha tsena mndu na guli wu ri?» ka
tsa marakw ka kwalva ta ngha watgha ya nda
Piyer. «Tekw a I'i mataba tar) wu,» ka Piyer.
18 Ka vanaghata kwalvaha nda gwal ta ngha
haga Lazglafta ta vu, ka slins her), kabga mtasl vli.
Kalagha Piyer guli da slinganata han.

Daway Hana ta gwada da Yesu
Mat 26:59-66, Mak 14:55-64, Luk 22:66-71
19 Ka’a nda tsi mantsa: «I wa duhwalha gha
na? Nahgani ta taghs ka na mnduha na?» Kka tsa
mali ta ghana gwal dra skwi na Lazglafta ya, nda

* 18:14 Ngha ta Yuhwana 11:49.

Yesu. 20 Ka Yesu nda tsi mantsa: «Barluwa si ta
mna yu ta gwada na inda mndu ma hsga tagha
skwa la Yahuda nda ya ma haga Lazglafta. Ma
vli ta tskavata inda la Yahuda si ta gdata yu ta
tagha skwiha. Had sana skwi mna yu kdekkdek
wa. 21 Kabgawu ta kel kagha ka daway da i’i na?
Dawa da gwal si ta sna tsa skwi ta mns yu na tay
ya ba. Nda sna hahsr dinadina ta skwi mnana
yu ta hen,» ka’a nda tsi. 22 Na tsa mnata Yesu
mantsa ya, ka sli’aftd sani mataba tsa gwal ta
ngha hoga Lazglafta ya, ka lagha dgharunta Yesu.
«Mantsa ta zlgha ka ta wina mali ta gheya gwal dra
skwi na Lazglafta ra?» ka’a nda tsi. 23 Ka Yesu
mantsa: «Kamamu ghwadaka skwi mna yu ya kay,
mnamarnmna. Ala ka si tdukwa gwada mna yu,
kabgawu ta ksl lu ka dzai’ina?» ka’a nda tsi. 24Ka
ghunafta Hana nda va tsa habatd dzvuhani ya da
tsa Kayifa ta nzakway ka mali ta ghaya gwal dra
skwi na Lazglafta ya.

Duhwala Yesu a yu wu, ka Piyer kay guli
Mat 26:71-75, Mak 14:69-72, Luk 22:58-62

25 Ma tsa fitik ya, hada Simury Piyer ta slinutd
vwani. «Tekw a kagha mataba duhwalha tssna
mndu na guli wu ri?» ka lu nda tsi. «Siga! hadi’i
mataba tary) wu,» ka Piyer ka wadutd vli. 26 «<Ngha a
yu ta kagha kawadaga nda tssna mndu na ma gam
ra?» ka sani mataba kwalvaha tsa mali ta ghana
gwal dra skwi na Lazglafta ya. Tsatsi na, la tay
ma tsa mndu tsanaghu Piyer ta slomornani ya, ya.
27 «Siga yu, i'i a wul» ka Piyer ka waduta vli kay
guli. Ka gi wahatd vazak.

Daway Pilat ta gwada da Yesu
Mat 27:1-2,11-14, Mak 15:1-5, Luk 23:1-5

28 Gasardak, ka klafta hay ta Yesu ga Kayifa, ka
klaghata da hoga dagala ga numna la Ruma. Lamas
a varda haher da tsa haga ya wu, da nrinta heay ta
vgha tan makad her) ka za skala Pak. 29 Tsaya kel
Pilat numna la Ruma ka sabi dzibil da slanaghata
har. Ka’a nda har) mantsa: «Nu va ghwadaka skwi
maga na mndu na ka kuni ka na?» ka’a. 30Ka
han mantsa: «Ka ma nza a tsi ka mndu ta magata
dmaku wu katsi na, ma klaghak a nni wu,» ka hary
nda tsi. 31 «Klawakla va kaghuni, ka dza’a kuni da
tsanaghatd guma manda ya mna zlaha ghuni,» ka
Pilat nda her ta ghanani. «vlanna a lu ta tva dzata
mndu wu,» ka la Yahuda zlghanaftawani.

32 Mantsa ya dza’a magakwa skwiha na ya
gwads Yesu ta ghanani ko’a dza’a mtaku ya. 33 Ka
vraghatd Pilat da daba haga, ka hgadamta tsi ta
Yesu. «Mghama la Yahuda kagha ra?» ka’a dawarta
da tsi. 34 Ka Yesu mantsa: «Kagha ta ndanapta ma
ghoana gha re, ari sanlaha a ta mnaghata i'i na?»
ka’a nda tsi. 35 «I'i! La Yahuda yu ra? Laghuni,
nda maliha ta ghar)a gwal dra skwi na Lazglafta ta
klakta kagha daii,nahgani maga ka ya katsk na?»
ka Pilat nda tsi. 36 Ka Yesu mantsa: «Gamghama da
nd, na na ghena hadik na a wa. Ka ma na na ghena
hadik na tsi katsi, ma Imalma kwalvaha da, ma
pa kwala lu klagaghata i'i da gwal dagaladagala
mataba la Yahuda. Tsaw na na ghena hadik na a
ga mghama da wu,» ka Yesu. 37 «Tsaw va mgham
kagha rke?» ka Pilat nda tsi. «Manda va tsa mna
ka ya, Mgham yu. Yaya lu ta i'i na sagha mnanta
kahwathwata ma na ghena hadik na. Inda mndu

ta nzakway ka na kahwathwata n4a, ta snay ta
gwada da,» ka Yesu. 38 «<Nahgani kahwathwata na?»
ka Pilat nda tsi.

Guma dzata Yesu
Mat 27:15-31, Mak 15:6-20, Luk 23:13-25
Tahula tsa, ka saglap tsi dzibil slanaghata la

Yahuda. Ka’a mantsa: «Slanagha a yu ta skwi prak
nadzatd tsona mndu na wa. 39Ya wya ta snusna yu
ta gdata ta zlighunistd mndu turtuk ma gamak ma
fitika skala Pak ya, ta kumay kuni ta slighunista
da ta mghama la Yahuda ra?» ka’a nda heay. 40Ka
har mantsa: «Tsatsi a ja zlijta wa, Barabas katsi,»
ka hay hlaglaftawi. Tsaw tsa Barabas ya na, ganda
ya.

ITahula tsa, klagaghawa tsa Yesu ya ka slavapta
kuni nda krupi, ka Pilat. 2Lagha la sludzi ka dafta
teki, ka fanamta ma ghsny manda zewzewa, ka
sudanavata hary ta lguta ma mgham mgham ka
dva guli. 3 «Zgutsa na gha mghama la Yahuda,» ka
har gavadaghata tavatani, ka dadgharay.

4 «Ndana tama wana yu dza’a klsgaghunapta
dzibil, kada grafta kuni kazlay: Slanagha a yu ta
sana skwi prak ka dzata na mndu na wu ko’a,» ka
Pilat saglap dzibil slanaghatd la Yahuda. > Ka sabs
Yesu nda zewzewa teki ma ghay), nda sudata lguta
mda mgham mgham ta vgha. «Wana tsa mndu ya,»
ka Pilat nda hear). 6 Na gi nghay la mali ta gheana
gwal dra skwi nja Lazglafta, nda gwal ta ngha hoga
Lazglafta, «zlenaftd! zleyaftd!» ka hay hlaftawi.
«Klawakla kaghuni ka zlsnafta kuni, kabga slanagha
ayuta skwidekdek prak ka dzata wu,» ka Pilat nda

hay. 7 «Mamu zlaha pni. Ka tsa zlahu ya n4, dzata!
ka’a, kabga Lazglafta yu ko’a fatd gheyani,» ka la
Yahuda zlghanaftawi. 8 Snarnta Pilat ta tsa gwada
ya, ka ksaglaftd zlon katakata, 9 Ka lama tsi da daba
haga. «Sagha ga ka na?» ka’a dawarnta da Yesu. Sew
zlghanaf a Yesu ta wani wa. 10 «ZIgha a ka ta wa
da wu? sana a ka kazlay: Lavinlava yu ta zlighista,
laviplava yu ta zlspaftd kagha ke’a wu ra?» ka Pilat
nda tsi. 11 «<Had sana skwi lavir ka ta ghena i'i, ka
yavlagha Lazglafta a tsiwa. Tsaya ksl dmakwa tsa
mndu ta vlatd i'i ma dzva gha ya, ka malaghuta na
gha dmaku,» ka Yesu nda tsi.

12 Hada tama, ka zbs Pilat ta tvi na zlinta.
«Ka zlinzla ka ta tsena mndu na nd, gra Sezar a
ka wa. Ka mgham a i1 ra, ka mndu guli n4,
ghuma mgham Sezar tsa mndu ya,» ka la Yahuda.
13 Snanta Pilat ta tsa gwadaha ya, «kladapwakla ta
Yesu dzibil,» ka’a. Ka nzafta tsi ta vla tsa guma ma
sana vli ta hgs lu ka Pave. Tsa Pave ya, Gabasla
ta hga lu nda gwada Hebru. 14 Mahtsim skala Pak
ka lu, ta ghwanso a fitik ma gher) wu, ka Pilat nda
la Yahuda mantsa: «Wyawa mghama ghuni,» ka’a.
15 «pa dzatd! Na dzatd! Zlepafta ta udzu» ka hary
hlaftad wi. «Ka zleyjaghunafta yu ta mghama ghunita
udzu?» ka Pilat nda hay). «Had sana mghama nni ta
ghoara Sezar wu, ka la mali ta ghana gwal dra skwi
na Lazglafta.» 16 Lagha Pilat ka vlanta hay ta Yesu
)a zleyafta ta udzu.

Dalafta la sludzi ta Yesu ta udza zlonay
Mat 27:32-44, Mak 15:21-32, Luk 23:26-43
Ka tsu'uwaghutd har ka klaghata. 17 Ka kls Yesu
ta udzu ya zlsna ghanani, ka sabi ma huda luwa

na dza’a da sana vli ta hgs lu ka «vla ghudzifa
ghan.» «Gwalgwata» ta hga lu ta tsa vli ya nda
gwada Hebru. 18 Ma tsa vli ya zlepafta her) ta
Yesu ta udzu. Ka zlananavata heay ta sanlaha ma
mnduha his guli tavata Yesu, ma takataka ka hary
zlanamtd Yesu. 19Vindafwa vinda ta skwika fagata
kuni ta ghana tsa udzu ya, ka Pilat. «Yesu mnda
la Nazaret mghama la Yahuda,» ka lu vindafta.
20 Nda ndagha la Yahuda ta dzanafta tsa skwi vin-
daf lu ya, kabga ndusa nda luwa tsa vli zlsenaf lu
ta Yesu ya. Nda gwada Hebru, nda gwada Laten,
nda gwada Grek vivindafta lu ta tsa skwiya. 21 «M&
vinda a ka kazlay: Mghama la Yahuda ks’a wa. “T'i
mghama la Yahuda” ka’a, ka ka ma vindafta,» ka
la mali ta ghsna gwal dra skwina Lazglafta mataba
la Yahuda nda Pilat. 22 «skwi ghada i’i ta vindafta
nd, nda vinda,» ka Pilat zlghanaftawani ta har.

23 Tahula zlenafta la sludzi ta Yesu ta udzu, ka
hlafta hern ta lguthani, ka daganapta fwad ta hay
ta han. Ka klafta hoar ta dzampani ya gaflu mantsa
daga ta gharn dikw ta hadik kul hadiri tida ya guli.
24 «Ma kwahanap mu ta na dzampa na, vzamavza
ta vindima nja ngha mndu dza’a zuta,» ka la sludzi
mataba hahar) haharn. Tsa skwi maga la sludzi
ya na, magamaga hsr) manda skwi nda vinda ma
defteri kazlay:

Ka daganapta har ta lgutha da,
ka vzs har ta vindima ta ghenadzampa™ daks’a ya,
tsaya skwi maga la sludzi.

25 Ndusa nda tsa vli zlenaf lu ta Yesu ya, ka
sladakta i mani, nda mukumani ma mani, nda

* 19:24 Ngha ta Zabura 22:19.

Mari markwa Klupas, nda Mari makwata luwa
Magdala. 26 Nghay Yesu ta mani, ke’a ke’a na, wya
tsa duhwal ta dvu tsi ya ta sladu tavatani. Ka’a
mantsa: «Ma! Wya zwarna gha,» ka’a. 27 «Wya ma
gha!» ka’a nda tsa duhwal ya guli. Daga ma tsa
fitik ya, ka klaghatd tsa duhwal ya da tar.

Mtakwa Yesu
Mat 27:45-56, Mak 15:33-41, Luk 23:44-49

28 Tahula tsa, manda snanta Yesu kazlay: Nda
kda inda skwi tama ko’a, «ndala ta kuzlihataf!»
ka’a,panzakwani manda yandavinda ma defteri.
29 Tsaw ma tsa vli ya, mamu wuda ima inabi

masmasa. Ka sli’afta sana sludzi ka Kklafta susu,
ka tsughumamta ma tsaima inabi masmasa ya, ka

hbunta ta wa dafa, ka tsghadafta funta ta wa wu-
bisima Yesu. 30 «Nda dza gherjainda skwitama,» ka
Yesu tapanar tsi ta tsa ima inabi masmasa ya. Ka
dzagata tsi ta ghar, ka sabs hafu mida.

Sliglata Yesu

31 Badu luma madagala na gi lams da Sabat
magakwa tsa skwi ya. Va a la mali mataba la
Yahuda ta slanaghata Sabat ta tsa mnduha ya ta
udzu wa. Tsa Sabat ya nd, sana mghama fitik
ya. Ka sli’afta hay ka laghwi da daway da Pilat na
balanapta sslaha tagn nja hligintd hey ta udzu. 32Ka
lagha la sludzi da balanapta sslaha tsa mnduha
his zlaganava lu tavata Yesu ya. 33 Ta lagha her ta
Yesu, ka’a ka han) na, nda ghada mtatani. Ka zlangta
hoay) ta falanaptd sslahani. 34 Ka sliglanavatd sani
ma tsa sludziha ya ma nwazlib nda gupani, ka gi

T 19:28 Ngha ta Zabura 22:16, 69:22.

mboazagaptd usnda imi. 35 Tssna mndu ta vinda na
skwiha ta maguta na na, nda ngha tsatsi nda irani.
Kahwathwata gwadani guli. Nda sna tsatsi kazlay:
Kahwathwata ta mnos tsatsi ke’a. Mnay ta mno tsi
nd, kada zlghafta kaghuni guli. 36 Magamaga tsa
skwiha ya mantsa, na nzakwani manda ya nda
vinda ma defteri kazlay: Had ghudzifani dza’a

blanaptaf lu dor turtuk wu ko'a ya. 37 Ka lu vin-
dafta ma sana vli guli nd, «dza’a nghanavangha

hoy ta tsa mndu sliglanava$ hany nda gupa ya» ko’a.

Padamta Yesu
Mat 27:57-61, Mak 15:42-47, Luk 23:50-56
38 Tahula tsa, mamu sana mnda la Arimate ta

hgs lu ka Yusufu, ta nzakway ka duhwala Yesu
makdekmakdek kabga zlsna la Yahuda. Ka sli’afta
tsi ka laghwi dawafta mbla Yesu da Pilatus. Ka
zlanangta Pilat ta tvi, ka lagha tsi klaghatda tsa mbla
Yesu ya. 39 Ka lagha Nikwademu, tsa mndu si
ta lagha da slanaghata Yesu girvidik ya kay. Ka
lagha tsi nda klata labata urdi ka hpuhpu ta hgs
lu ka Mir nda Alwes. 40 Ka klafta hay ta mbla
Yesu, ka masanavata rdi ka urdi, ka mbsamta har
ma wupay manda ya snu la Yahuda ta magay ta
pads hay ta mnda tay. 4! Tsaw ma tsa vli kal lu
ka zleyafta ya, mamu sana gam. Ma tsa gam ya,
mamu kulu ta ka Ifid ta kul walagta lu ta padamta
mndu mida. 42 Ndusa nana, ka han ka padamta
Yesu ma tsa klu ya, kabga tsaya fitik ta ksl la
Yahuda ka paya vgha nalami da Sabat.

i 19:36 Ngha ta Sabi 12:46, Mbsak 9:12, Zabura 34:21. § 19:37
Ngha ta Zakari 12:10.

Ta had Yesu ma kulu wa
Mat 28:1-8, Mak 16:1-8, Luk 24:1-12

1Wrak tgha gaserdak badu demas, ta kzau’kzaw’
a vli, ka lagha Mari makwa ta Magdala ta kulu.
Ko’a ko'a na, tanwalaghutanwala lu ta klam ta wa
tsa kulu ya. 2Ka sli’afta tsi nda hwaya ka laghwi
slanaghatd i Simur) Piyer nda tsa sana duhwal ta
dvu Yesu ya. «Klapkla lu ta mbla Mghama mu ma
kulu, sna a nni ta vli fam lu wu,» ka’a. 3 Ka sli’afta
i Piyer nda tsa sana duhwal ya, ka laghwi ta kulu.
4 Ka sli’aftd hay his his nda hwaya. Tsaw mal tsa
sana duhwal ya ta hwaya ka Piyer, ka tinlaghuta
tsi ta bhadaghata ta kulu. 5 Bhadaghatani ma na
lamani, lams a wa. Ka bukwata tsi ka nghs dida.
Ko’a ko’a nd, wupay yeya ksufa ta hadik. 6 Ka
bhadaghata Simur) Piyer nda hul nda hul, ka lama
tsi da tsa kulu ya. Ko’a ko’a na, wupay yeya ksufa
ta hadik, 7 nda tsa patak si wanam lu ta Yesu ma
ghoy) ya. Tsa patak ya na, ma sana vli tsaya rjusafa
guli kawadaga nda tsa wupay ya a wa. 8 Ka lama
tsa duhwal si ta bhadaghata taygtar ya kay guli.
Ka nghanata tsatsi guli, ka zlghafta tsi. 9 Tsaw si
ta graf a heay ta skwi mna defteri kazlay: Dza’a
sli'agapsli’a Yesu mataba gwal nda rwa ko’a wa.
10Ka vraghuta tsa duhwalha his ya dzagha tap.

Maranta Yesu ta ghanani da Mari makwa ta Mag-

dala
Mat 28:9-10, Mak 16:9-11

11Ka nzaghutad Mari ma bli ta wa tsa kulu ya ka
taw. Ta taw tsi ta tsa taw ya n4, ta bukwata tsi ka
ngho da tsa kulu ya. 12Ka nghanta tsi ta duhwalha

Lazglafta his, ta nzaku ma tsa vla si fatd mbla Yesu
ya. Sani nda tvs gharg, sani nda tvs sala. 13 «Nya ta
taw ka ni makwa na?» ka heay nda tsi. «Mghama da
ya klagha lu, sna a yu ta vli fam lu wu,» ka’a nda
hay. 14 Ta mno tsi ta tsaya, ka mbadavatd tsi. Ka
nghanta tsi ta sana mndu ta sladu hada. Tsatsaf a
tsatsi kazlay: Yesu ya ka’a wa. 15 «Nya ta taw ka ni

makwa na? Wa ta zbs ka na?» ka Yesu nda tsi. Na
mndu nda na gam na ya ka tsatsi sizlay. «Mghama

da, ka si kagha ta klaghata, mnihamna ta vli fam
ka, ka dza’a yu da klay» ka’a. 16 «Mari!/» ka Yesu
hganta, ka mbadavatd tsi. «Rabum» ka’a nda tsi.
Manda mnay kazlay: Mnda taghadifta skwi ks’a
ya nda gwada Hebru. 17 «Ma niha ka, ta laf a yu
da Da da karaku wu, la da mnay na zwanama da
kazlay: Ta dza’a da Da da ta nzakway ka Da ghuni
yu, da Lazglafta ta nzakway ka Lazglafta ghuni
ya yu guli,» ka Yesu nda tsi. 18 «Nda ngha yu ta
Mgham Yesu,» ka Mari makwata Magdala sli’afta
ka laghwi da mnay na duhwalha. Ka rusu tsi na
tar ta skwi mnana tsi.

Maranta Yesu ta ghanani da duhwalhani
Mat 28:16-20, Mak 16:14-18, Luk 24:36-49
19 Gahawu badu va tsa demas ya, ka tskavata
tsa duhwalha ya ma haga. Ka porzlaftd hay ta
watgha kabga ta zlsnay hery) ta la mali mataba la
Yahuda. «Ka nza zdaku kawadaga nda kaghuni,»
ka Yesu lami da taba tay. 20 Mnatani mantsa ya,
ka marananta tsi ta dzvuhani nda nwazlibani ta
har. Ka rfu tsa duhwalha ya ta rfu nghaner hay
ta Mgham Yesu. 21 «ka nza zdaku kawadaga nda
kaghuni. Manda ya ghunaf Da tai'i ya, mantsa ya

ta ghuna i'i ta kaghuni guli,» ka Yesu nda har guli.
22 Tahula mnatani ta tsaya, «tsu'uwawatsu'uwa
ta Sulkum nda ghuba,» ks’a vusludanaghata han.
23 «Gwal dza’a planata kuni ta dmakuha tap,
dza’a planapla lu ta dmakuha tary. Gwal dza’a
kwalaghuta kuni ta planata dmakuha tan, had lu
dza’a planata dmakuha tar guli wa,» ka’a.

Maranta Yesu ta ghanani da Tuma

24 Tsaw had Tuma ta nzakway ka mbuhwali
tekw mataba tsa duhwalha ya hada ta lagha Yesu
wa. 25 «Nda ngha nni ta Mghama mu Yesu,» ka tsa
pdakwa duhwalha ya nda tsi. «Ka ngha a yu ta
mivida pusa ta dzvuhani, ka ksanta da nda ndasfina
da ta vla tsa pusaha ya, ksanha yu guli nda dzva da
tanwazlibani wu, had'yu ta zlghafta dekdek wa,» ka
Tuma nda hay.

26 Tghas fitik tahula tsa, ka nzaglatd duhwalha
Yesu ma haga, kawadaga Tuma nda hary badu tsa.
Ka norzlafta hey ta watgha. Ka lams Yesu da taba
tan. «Ka nza zdaku kawadaga nda kaghuni,» ka’a
nda hay. 27 «Wya dzvuha da ksanksa nda ndafina
gha, wya nwazliba da guli, ksanksa nda dzva gha,
ka zlanta ka ta dga ghan), ka zlghafta ka nda nuduf,»
ka’a nda Tuma. 28 «Kagha ta nzakway ka Mghama
da, kagha ta nzakway ka Lazglafta da guli,» ka
Tuma zlghanaftawi. 29 «Zlray gha ta zlghaftd tsa 6a
kabga nghanta gha ta i'i? Rfu da gwal ta zlghafta
1'i, kul nghantd her ta i’i,» ka Yesu nda tsi.

Kabgawu kol lu ka vindafta na defterina?
30 Ta traku mazemzsm magsgla Yesu ta kema

duhwalhani kul vindaku ma_ na defteri na.
31 Nana vinda a lu na nd, vinda a vinda lu na

zlghafta ghuni kazlay: Yesu na, Kristi ya, Zwarna
Lazglafta ya guli ke’a. Ka zlghafzlgha kuni ta
tsatsi, dza’a mutsay kuni ta hafu nda ma tsatsi.

21

Maranta Yesu ta ghanani da duhwalhani

1 Tsabakw fitik tahula tsa, ka marglavata Yesu
da duhwalhani ta wa drasfa Tiberyad. Wya ko’a
maravata: 2 Ta nzaku i Simurn Piyer nda Tuma
ta hgo lu ka mbuhwali ya, nda Natanayel mnda
luwa la Kana ta hadika Galili, nda zwana Zebedi,
nda sanlaha ma duhwalhani his, ka skwa turtuk.
3 «Dza’a tuma klipa da yu,» ka Simur Piyer nda
har). «Nda sli’a agni mista gha guli,» ka hahay guli
nda tsi. Ka sli’afta hay ka laghwi, ka lams har) da
kwambalu. Kurzlir) hana tan ndiri badu tsa, ksaf
a horn ta Kklipi deor ka turtuk wa. 4 Tsadakwa vli
gasordak, ka lagha Yesu sladata ta wa tsa draf ya.
Tsomaf a duhwalhani kazlay: Tsatsi ya ks’a wa.
5 «Mamu klipi ksaf kunirizwani?» ka Yesu nda har.
«Had wu,» ka han nda tsi. 6 «Wudadawa kadsna
ghuni ta slarpa kwambalu nda ga zeghwiya, dza’a
mutsay kuni,» ka’a nda hay). Ka wudadata har.
Ka traptd hey ta tdagafta kabga ndsghatani nda
Klipi. 7 «Mgham Yesu ya tane, ka tsa duhwal ta
dvu Yesu ya,» nda Piyer. Na tsa gi snanta Simuy
Piyer kazlay: Mgham Yesu ya kes’a ya, ka favata
tsi ta lgutani kabga si sudinsuda ka tuma Kklipi,
ka vzadata tsi ta vgha da draf. 8 Ka vragaghuta
tsa sanlaha ma tsa duhwalha ya ma kwambalu,
nda tda tsa kadsr nda ndsghatani nda klipi ya. Si
di'inaghu a han katakata wa. Ka mitir dermak yeya

ri kaki nzakwa tan nda wa sgam. ° Ta sli’agapta
han) ma kwambalu, ko’a ka hany na, mamu tsata
vu hada nda Kklipi tida nda buradi. 10 «Kligiswakla
ta tsa klipiha kasaf kuni ya,» ka Yesu nda har.
11Ka lams Simur Piyer da kwambalu, ka tdagapta
tsi dzibil ta tsa kadsy nda ndsghatani nda klipi
barzlszla ya. Darmak nda hutaf mbsak hksen mida
gwagwatani. Kulam nda va tsa nzakwani mantsa
ya na, ratsanap a ta tsa kaday ya wa. 12 «Sawa da
za skwa zay!» ka Yesu nda hay. Had ya mataba
tsa duhwalha ya ta walanta dawarnta kazlay: Wa
kagha na ko’a wu, kabga nda sna hoay kazlay:
Mgham Yesu ya ko’a. 13 Ka lagha Yesu klaftd tsa
buradi ya, ka daganafta hor, daganatha ta klipi
ta her) guli. 14 Mahksna maravata Yesu tsaya da
duhwalhani manda sli’agaptani nda hafu mataba
gwal nda rwa.

I Yesu nda Piyer

15 Tahula zuta tay ta skwa zay, ka Yesu mantsa:
«Simur) zwana Yuhwana! Dvudva ka ta 1'i, ka
malaghuta na nanaha na ra?» ka’a dawanta da
Simur Piyer. «Ani Mghama da, nda sna kagha
kazlay: Ta dvay yu ta kagha ko’a,» ka’a zlghanafta
wani. «Ka ngha ka ta zwana tuwakha da,» ka Yesu
nda tsi. 16 «Simur) zwana Yuhwana! Dvudva ka ta
I'i?» ka Yesu nda tsi kamahis. «Ani Mghama da!
Nda sna kagha kazlay: Ta dvay yu ta kagha» ko’a,
ka Piyer nda tsi. «Ka ngha ka ta tuwakha da,» ka
Yesu nda tsi. 17 «Simur) zwarna Yuhwana! Ta dvay

ka ta I'i?» ka’a nda tsi ka mahken. Ka kuzlanafta
tsi ta Piyer ta nyuduf na tsa daway Yesu ka mahkan

kazlay: Ta dvay ka taiiraks’aya. «Mghama da, nda

sna kagha ta inda skwi, nda sna kagha guli kazlay:
Ta dvay yu ta kagha ka’a,» ka’a nda tsi. «<kangha ka
ta tuwakha da,» ka Yesu nda tsi. 18 «Kahwathwata ka
yu ta mnaghata, ma fitika nzakwa gha ka duhwal,
kagha ka gheana gha ta hba banava gha misti, ka
dza’a gha da vli ta kums ka. Ka hwaluhwala ka,
dza’a pghapgha ka ta dzvuha gha na nzdaghafta
sana mndu ta banava gha, ka kla kagha da vli kul
kums ka ta dza’a,» ka’a. 19 Tsa gwadaha mno tsi ya,
tvi ka Piyer dza’a mtaku na vla glaku na Lazglafta

a mno tsi. «Mbada mista da,» ka’a nda tsi tahula
sa.

I'Yesu nda sana duhwal ya dvu tsi

20 Ko’a ka Piyer mbadavata n4, ta saghasa tsa
duhwal dvu Yesu ya mista tar. Tsatsi tsa duhwal
ta fadaghata gher da ghuva Yesu, ma fitika nzata
tay ka za skwa zay, ka daw tsi kazlay: Mghama
da! Wa va na mndu dza’a skwapta kagha na na?
ks’a yeya. 21 «A ki na duhwal na tama Mghama da,
nahgani dza’a slanaghata tsatsi?» ka Simur) Piyer
nda Yesu, nghor tsi ta sagha tsa duhwal ya. 22 «Ka
nzanza nda hafu ha ka vrakta da, ka yu nda tsi ni,
nu ta nghaghata mida na? Sli'a kagha mista da
na gha 6a,» ka Yesu nda tsi. 23 Ka tuta tsa gwada
ya mataba gwal zlghay nda nuduf kazlay: Mtsta a
tsa duhwal ya wu ko’a. Mteta a wa a mna Yesu nja
Piyer wa. Wya ko’a mnay: «Ka nzanza nda hafu ta
vragata yu, a ka ka yu nda tsi ni, nu ta nghaghata
mida na» ks’a skwi mna tsi.

24Va na duhwal ta mna na gwadaha na ta vin-
dafta. Nda sna mu guli kazlay: Kahwathwata
gwadani keo’a.

Dzata ghana gwada
25Nda ndsgha sanlaha ma skwiha magagla Yesu.

Ka ma ka vivindaf vivinda lu ta indani ka lu katsi
nd, graf a yu kazlay: Ma dza’a yafrnja ghena hadik ta
tsa defteriha ma dza’a vivindafta lu ya ko’a wa.

